
ACTA 

Expediente núm.: Órgano colexiado: 

PLN/2022/9 O Pleno 

DATOS DE DESENVOLVEMENTO DA SESIÓN 

Tipo Convocatoria Ordinaria

Data 24 de novembro de 2022 

Duración Desde as 21:03 ata as 00:07 horas 

Lugar Salón de Sesións

Presidida por Samuel Lago Ozón

Secretario Miguel Rodríguez de Vicente-Tutor

ASISTENTES     (15):

PSDG-PSOE (4): Dª Fátima Abal Roma, D. Samuel Lago Ozón, Dª María Cruz Leiro Peña e 
Dª Milagros Martínez Piñeiro.
SOMOS CAMBADOS (2): D. Xurxo Charlín Trigo e D. Constantino Cordal Rodríguez.
B.N.G. (2): D. José Luís González Roma e Dª Mariel Oubiña Vázquez.
P.P. (6): D. Luís Aragunde Aragunde, Dª María Isabel Fole Trigo, Dª Sonia Agra Piñeiro, D. 
Juan Ramiro Gómez Blanco,  Dª Monica Montserrat  Peña Otero, e D.  José Carlos Trigo 
Trigo.
CAMBADOS PODE (1): D. José Ramón Abal Varela.

Non asisten: D. Fernando Patricio Rey e Dª Silvia Fernández Pérez

Unha vez verificada polo secretario a válida constitución do órgano,  o presidente abre a 
sesión, polo que se procede á deliberación sobre os asuntos incluídos na orde do día

A) PARTE RESOLUTIVA 

1. Aprobación da acta da sesión celebrada o día 29.09.2022 (Expediente PLN/2022/8)

Dáse conta da acta da sesión celebrada o día 29.09.2022.

O Sr. Abal Varela (Grupo Mixto Cambados Pode) matiza que no punto da orde do día 
referida á revisión das taxas do saneamento e abastecemento fixo fincapé en que outros 
Concellos asumían a subida do IPC para evitar que a mesma repercutise nos veciños. 

Pon como exemplo que o Concello de Ribadumia asumiu esa subida.

O Pleno, por unanimidade, acorda prestarlle a súa aprobación coa matización anterior.

2. Expediente 4817/2022. Plan de igualdade entre mulleres e homes 2023/2026

O Sr.  Secretario  da conta  do  ditame da  Comisión  Informativa  de  Muller,  Igualdade  e 
Réxime  Interior  por  dous  votos  a  favor  (PsdeG-PSOE  e  Somos  Cambados)  e  cinco 
abstencións (PP, BNG e Grupo Mixto Cambados Pode), co seguinte tenor literal:

“A Constitución Española establece no seu artigo 9.2 que corresponde aos poderes públicos 
promover as condicións para que a liberdade e a igualdade do individuo e dos grupos nos que  
se integra sexan reais  e efectivas;  remover  os obstáculos que impidan ou dificulten a súa 
plenitude e facilitar a participación de todos os cidadáns na vida política, económica, cultural e  
social.

Constitúe un criterio xeral de actuación dos poderes públicos, conforme ao establecido no art. 
14.2  da  O  3/2007,  do  22  de  marzo,  para  a  igualdade  efectiva  de  mulleres  e  homes,  “a 
integración do principio de igualdade de trato e de oportunidades no conxunto das políticas  
económica, laboral, social, cultural e artística, co fin de evitar a segregación laboral e eliminar  
as  diferenzas  retributivas,  así  como potenciar  o  crecemento  do  empresariado  feminino  en 
todos os ámbitos  que abarque o conxunto de políticas e o valor  do traballo  das mulleres, 
incluído o doméstico”.

Os Plans de Igualdade poden definirse como estratexias encamiñadas a lograr a participación 
activa das mulleres en todos os ámbitos da sociedade mediante a definición duns obxectivos 
que se concretan en actuacións a curto e medio prazo, co obxectivo de integrar o principio de 
principio de igualdade de trato e de oportunidades entre mulleres e homes, contemplando para 
este fin distintas actuacións que implican ás diferentes entidades administrativas e aos axentes 
sociais.

En aplicación deses principios e do resto da normativa comunitaria, estatal e autonómica de 
aplicación veu de redactarse o Plan de Igualdade entre Mulleres e Homes para o período 
2023/2026.

Por todo o exposto e polo que se propón ao Pleno a adopción do seguinte,

ACORDO:

Aprobar  o  Plan  de  Igualdade  entre  Mulleres  e  Homes  do  Concello  de  Cambados  para  o 
período 2023/2026.”

O Sr.  Alcalde da lectura á proposta presentada e da conta da existencia dun Plan de 
Igualdade mancomunado cunha vixencia xa vencida.

Sinala  que  o  Plan  foi  redactado  por  un  equipo  técnico  cunha  técnica  especialista  en 
violencia de xénero, unha traballadora social e unha avogada. 

Afirma que na redacción do Plan foron invitados a participar  os partidos  políticos  e a 
cidadanía en xeral a través das asociacións. O eixo fundamental é a de conformar unha 
área participación cidadá e a de paliar medidas contra a violencia de xenero. Apunta a que 
o Plan terá unha vixencia de catro anos cunha revisión intermedia aos dous anos. 

O Sr. Abal Varela (Grupo Mixto Cambados Pode) di atoparse a favor da necesidade dun 
Plan de Igualdade para Cambados e interésase polo custo da súa redacción.

O Sr. Abal Roma (PsdeG-PSOE) di que se tramitou unha proposta de gasto fiscalizada 
pola Intervención Municipal pero que non pode ofrecer agora ese dato.

O Sr. Abal Varela (Grupo Mixto Cambados Pode) di considerar necesario o Plan e vai 
votar ao seu favor. Incide na necesariedade de publicar os contratos menores de acordo 
co xa aprobado polo Pleno Municipal.

A Sra.Oubiña Vázquez (BNG) di que van pedir a retirada do Plan para que se modifiquen 
algunas cuestións que se consideran relevantes e para plantear novas achegas a este 
respecto. Aínda que recoñece que se lles invitou a participar na elaboración do Plan di 
botar en falta que se lles dera traslado con anterioridade á súa redacción definitiva.

A continuación fai os seguintes apuntamentos:

a)Alude a existencia dun cadro repetido nas páxinas 25 e 26.

b)Abordar o aumento da violencia de xénero no confinamento.

c)No ámbito da diversidade facer referencia expresa aos colectivos LGTBI.

Considera necesaria a participación da cidadanía de Cambados neste eido e plasmar as 
partidas orzamentarias para abordar estas cuestións.

Incide na necesidade do uso da linguaxe non sexista e a aprobación dunha Ordenanza a 
este respecto.

Considera  preciso  identificar  os  puntos  nas  que  as  mulleres  se  poden  atopar  mais 
desprotexidas, non só os mal iluminados. Refírese de forma expresa ao aparcamento do 
centro educativo Ramón Cabanillas. Solicita a dotación de orzamento para levar a cabo o 
Plan.

O Sr. Cordal Rodriguez (Somos Cambados) di que queda moito por facer en materia de 
igualdade de xenero. Di que todos os pasos son benvidos e apoian o Plan expresamente. 

En  relación  ás  suxerencias  planteadas  polos  grupos  municipais  cede  á  palabra  a 
concelleira de igualdade para a súa avaliación.

A Sra. Abal Roma (PsdeG-PSOE) manifesta que todas as aportacións son benvidas e 
agradece a súa presentación e a  implicación da cidadanía.  Considera  insuficientes  os 
motivos aducidos pola Sra. Oubiña para a retirada da orde do día do asunto anterior. 

Da conta da remisión dun cuestionario para que os diferentes colectivos fixesen as súas 
respectivas aportacións constando a este respecto as realizadas a estes efectos.

Refírese a complexidade para dotar as diferentes partidas orzamentarias relacionadas co 
asunto. Da conta da aportación económica dotada a través do Pacto de Estado. 

Considera  innecesario  facer  referencia  á  diversidade  sexual  cando  xa  se  alude  a 
diversidade en xeral que engloba a todos os colectivos. 

Considera positiva a aportación en relación a solventar os problemas existentes en materia 
de iluminación ou os existentes en “puntos cegos”.

Os erros en materia de impresión subsanaranse no momento da súa impresión, conclúe.

A Sra. Fole Trigo (PP) da boas noites e di que se atopan a favor do Plan achegado sen 
desbotar as achegas presentadas. Considera que o Plan, en esencia, cumpre cos criterios 
que se lle marcan administración local para a súa redacción. E un plan de mínimos que se 
poderá pormenorizar e mellorar a través das aportacións que se poidan realizar por parte 
dos órganos municipais e a cidadanía en xeral. Considera que se trata dun documento 
vivo e por isto votarán ao seu favor.

A  Sra.  Oubiña  Vázquez  (BNG)  considera  que  os  erros  tipográficos  poden  deberse  a 
calquera circunstancia e a aquela se remite. 

Considera preciso poñer o énfase nos colectivos minorizados ante a existencia dun grande 
descoñecemento  na  materia.  Incide  en que  non  se  tivo  acceso  ao  borrador  definitivo 
sometido ao Pleno e por isto adianta a abstención do seu grupo neste asunto.

A Sra. Abal Roma (PsdeG-PSOE) di coincidir en ser un Concello na comarca e en Galicia 
na vangarda en materia LGTBI, promovendo un simposio internacional sobre o particular. 

Di  que  pretende  que  sexa un documento  enriquecedor  e  vivo  e  calquer  aportación  a 
considera benvida polo que acepta calquer emenda.

O Sr. Alcalde propón que se aprobe e así e que se poida modificar no sucesivo. Considera 
que se trata dun documento asinado por un equipo técnico que non procede emendar 
agora. Apunta a que se poidan presentar aportacións e modificacións a valorar polo equipo 
técnico e modificarse o documento “a posteriori”.

Sometido a votación o Pleno da Corporación por trece votos a favor dos grupos municipais 
de  PsdeG-PSOE,  Somos  Cambados,  PP  e  Grupo  Mixto  Cambados  Pode  e  dúas 
abstencións do grupo municipal do BNG adopta o seguinte,

ACORDO:

Aprobar o Plan de Igualdade entre Mulleres e Homes do Concello de Cambados para o 
período 2023/2026.

3.  Expediente  4175/2022.  Modificación  da  ordenanza  reguladora  da  taxa  por 
asistencias e estancias na gardería infantil municipal de Cambados e Ludoteca

O Sr. Secretario da conta do ditame da Comisión Informativa de Servizos Sociais, Terceira 
Idade, Seguridade Cidadá e Mobilidade por dous votos a favor (PsdeG-PSOE e Somos 
Cambados) e cinco abstencións (PP, BNG e Grupo Mixto Cambados Pode)

"Considerando a providencia de Alcaldía que figura no expediente, e a memoria do Concelleiro 
de Servizos Sociais,  na que propón a modificación da Ordenanza reguladora da Taxa por 
asistencias e estancias na Gardería Infantil Municipal de Cambados e Ludoteca nos meses de 
verán, derivado da modificación introducida pola Lei 18/2021, do 27 de decembro, de medidas 
fiscais e administrativas, na Lei 13/2008, do 3 de decembro, de servizos sociais de Galicia, que 
supón a aplicación da gratuidade na atención educativa das escolas infantís 0-3 para todos os 

nenos e nenas usuarios destes centros, con independencia do número de irmáns, así como os 
demáis informes que figuran no expediente.

Tendo en conta a necesidade de que a bonificación prevista na ordenanza entre en vigor o 
antes  posible  e  que cómpre  aplicar  estes  importes  dende  setembro  para  que a Xunta  de 
Galicia compense esta redución de ingresos coa correspondente subvención.

O Alcalde-Presidente do Concello  de Cambados,  conforme ó disposto no artigo 49 da Lei 
reguladora das bases do réxime local, propón á consideración do Pleno do Concello, previo 
ditame da Comisión Informativa, a adopción do seguinte acordo:

Primeiro.- Aprobar a modificación do artigo 6 relativa aos beneficios fiscais quedará redactado 
do seguinte xeito:
“Artigo 6.- Beneficios fiscais.
Só se admitirán os beneficios fiscais que veñan establecidos en normas con rango de Lei, ou 
deriven de tratados ou acordos internacionais, sen prexuízo da aplicación das reducións que 
se contemplan na Tarifa anexa.
Segundo as circunstancias da unidade familiar, sobre o prezo que resulte de aplicar o disposto 
no punto anterior, aplicaranse unha bonificación do 100% da cota de atención educativa en 
cumprimento  do  establecido  na  disposición  adicional  novena  da  Lei  13/2008  de  servizos 
sociais de Galicia,  trala  modificación efectuada pola Lei  18/2021 , do 27 de decembro,  de 
medidas  fiscais  e  administrativas  que  engade  un  punto  7  que  establece  que  co  fin  de 
consolidar o obxectivo de interese público, por razóns de impulso demográfico e conciliación, 
de acadar a gratuidade da atención educativa nas escolas infantís de 0-3 anos, con efectos 
económicos a partir do comezo do curso escolar 2022-2023, estenderase o réxime establecido 
nesta disposición á matriculación do primeiro fillo ou filla da unidade familiar, de acordo coa 
regulación nela establecida para os distintos supostos que recolle.

Segundo.-  Engadir  unha  Disposición  final  que  regula  a  entrada  en  vigor  da  presente 
modificación o 1 de setembro de 2022, a efectos do comezo da súa aplicación para o curso 
2022-2023.

Terceiro.- Tendo en conta o anteriormente exposto aprobar o seguinte texto íntegro modificado 
da Ordenanza reguladora da Taxa por asistencias e estancias na Gardería Infantil Municipal de 
Cambados e Ludoteca nos meses de verán segundo a seguinte redacción:

“22º.—ORDENANZA  REGULADORA  DA  TAXA  POR  ASISTENCIAS  E  ESTANCIAS  NA 
GARDERÍA INFANTIL MUNICIPAL DE CAMBADOS E LUDOTECA NOS MESES DE VERÁN.-

ARTIGO 1º.—NATUREZA E FUNDAMENTO.

O  Pleno  do  Concello,  no  uso  das  facultades  concedidas  polos  artigos  133.2  e  142  da 
Constitución, polo artigo 106 da Lei 7/85, do 2 de abril, reguladora das bases do Réxime Local,  
e polos artigos 15 a 19 e 57 do Real Decreto Lexislativo 2/2004 de 5 de marzo, polo que se 
aproba o texto  refundido  da  Lei  Reguladora  das  Facendas  Locais,  acorda  a  imposición  e 
ordenación da taxa por asistencias e estancias na gardería infantil municipal de Cambados e 
ludoteca nos meses de verán (xullo e agosto).

ARTIGO 2º.—FEITO IMPOÑIBLE.

Constitúe o feito impoñible da taxa que se establece, a prestación dos servizos por asistencia e 
estancia na Gardería Infantil Municipal e ludoteca de verán.

ARTIGO 3º.—SUXEITOS PASIVOS.

Serán suxeitos pasivos desta taxa, as persoas físicas ou xurídicas e as entidades ás que se 
refire o artigo 35.4 da Lei Xeral Tributaria, que soliciten ou resulten beneficiadas ou afectadas 
polos servizos ou actividades que se detallan na tarifa da presente Ordenanza.

ARTIGO 4º.—RESPONSABLES.

Serán responsables solidarios e subsidiarios das obrigas tributarias dos suxeitos pasivos as 
persoas físicas e xurídicas ás que se refiren os artigos 42 e 43 da Lei Xeral Tributaria.

ARTIGO 5º.—COTA TRIBUTARIA.

A contía da taxa será a resultante da aplicación das tarifas contidas neste artigo.

A contía da taxa será a resultante da aplicación das tarifas contidas neste artigo.

GARDERÍA

RENDA PER CAPITA MENSUAL  COTA MENSUAL

Familias con renda inferior ó 30% do IPREM.  Exentas

Familias con renda entre o 30% e o 50% do IPREM  Exentas

COMEDOR  16,50 €

Familias con renda entre o 50% e o 75% do IPREM  33 €

COMEDOR  16,50 €

Familias con renda entre o 75% e o 100% do IPREM  66 €

COMEDOR  25 €

Familias con renda entre o 100% e o 125% do IPREM.  106 €

COMEDOR  35 €

Familias con renda entre o 125% e o 150% do IPREM.  126 €

COMEDOR  50 €

Familias con renda entre o 150% e o 200% do IPREM.  139 €

COMEDOR  60 €

Familias con renda superior ó 200% do IPREM.  160 €

COMEDOR  70 €

SERVICIOS COMPLEMENTARIOS:

Horario ampliado/ 1 hora  20 €

ACTIVIDADES  EXTRAESCOLARES  (PARA  NENOS  DE  3  A  6  ANOS  DOS  COLEXIOS 
PRÓXIMOS)

- Cota mensual  51,35 €

- Comedor  41,10 €

- Recollida no colexio  10,30 €

LUDOTECA (DURANTE OS MESES DE XULLO E AGOSTO)

- Cota mensual  60,00 €

- Comedor  60,00 €

ARTIGO 6º.—BENEFICIOS FISCAIS.

Só se admitirán os beneficios fiscais que veñan establecidos en normas con rango de Lei, ou 
deriven de tratados ou acordos internacionais, sen prexuízo da aplicación das reducións que 
se contemplan na Tarifa anexa.

Segundo as circunstancias da unidade familiar, sobre o prezo que resulte de aplicar o disposto 
no punto anterior, aplicaranse unha bonificación do 100% da cota de atención educativa en 
cumprimento  do  establecido  na  disposición  adicional  novena  da  Lei  13/2008  de  servizos 
sociais de Galicia,  trala  modificación efectuada pola Lei  18/2021 , do 27 de decembro,  de 
medidas  fiscais  e  administrativas  que  engade  un  punto  7  que  establece  que  co  fin  de 
consolidar o obxectivo de interese público, por razóns de impulso demográfico e conciliación, 
de acadar a gratuidade da atención educativa nas escolas infantís de 0-3 anos, con efectos 
económicos a partir do comezo do curso escolar 2022-2023, estenderase o réxime establecido 
nesta disposición á matriculación do primeiro fillo ou filla da unidade familiar, de acordo coa 
regulación nela establecida para os distintos supostos que recolle.

ARTIGO 7º.—PERCEPCIÓN.

Percibirase a taxa á que se contrae esta Ordenanza, coa prestación dos servizos relativos á 
estancia  de  nenos  na  Gardería  Infantil,  que  se  especifican  na  tarifa  correspondente, 
incluíndose na mesma o importe da manutención que se preste na Gardería.

ARTIGO 8º.—LIQUIDACIÓN.

A liquidación da taxa a percibir vén determinada polos servizos que se presten e, en todo caso, 
de acordo coas cantidades ou contías que figuran na tarifa, confeccionada tendo en conta a 
renda mensual por membro da unidade familiar.

A  referida  liquidación  practicarase  unha  vez  efectuado  o  servizo  e,  en  todo  caso,  con 
periodicidade mensual.

ARTIGO 9º.—INFRACCIÓNS E SANCIÓNS.

Nesta  materia  estarase  ó  disposto  na  Lei  Xeral  Tributaria  e  na  normativa  do  seu 
desenvolvemento.

Disposición final

A presente modificación entrará en vigor ao día seguinte da súa publicación no Boletín Oficial 
da Provincia con referencia ao día 1 de setembro de 2022, permanecendo vixente ata que se 
acorde a súa modificación ou derrogación expresa”.

Cuarto.- Que se expoña anuncio no taboleiro de anuncios do Concello durante 30 días dentro 
dos cales os interesados poderán examinar o expediente e presentar  as reclamacións que 
estimen oportunas. O citado anuncio publicarase no Boletín Oficial da Provincia, así como nun 
dos diarios de maior difusión da provincia.
Rematado  o período  de exposición  pública,  o  Pleno  da Corporación  adoptará  os  acordos 
definitivos  que  procedan,  resolvendo  as  reclamacións  que  se  presentasen  e  aprobando  a 
redacción definitiva da Ordenanza, co mesmo quórum requirido para a aprobación provisional. 
Caso de non presentarse reclamacións entenderase definitivamente adoptado o acordo, ata 
entón provisional, sen necesidade de novo acordo plenario, a modificación da Ordenanza fiscal 
entrará en vigor ó día seguinte ó da súa publicación no BOP.”

O Sr. Alcalde explica a motivación da proposta que derivan da modificación da Lei de 
servizos sociais de Galicia que habilitou a gratuidade dos primeiros fillos na escola infantil. 
Trataríase de adaptar o seu artigo seis.

O Sr. Charlín Trigo (Somos Cambados) di que se trata de adaptar a ordenanza fiscal a 
normativa autonómica que establece a gratuidade dos nenos na escola infantil. Aclara que 
de facto xa se está a aplicar esa bonificación.

O Sr.  Alcalde  matiza  que  a  proposta  ten carácter  retroactivo  desde o  inicio  do curso 
escolar.

A Sra. Fole Trigo (PP) di que van votar a favor. Di que se trata dunha medida autonómica 
que se considera pioneira e que permitirá conciliar  as familias.  Maniféstase a favor de 
aplicar a citada medida con carácter retroactivo, igualmente.

Sometido a votación o Pleno da Corporación por unanimidade dos seus membros adopta 
o seguinte,

ACORDO:

Primeiro.- Aprobar  a  modificación  do  artigo  6  relativa  aos  beneficios  fiscais  quedará 
redactado do seguinte xeito:

“Artigo 6.- Beneficios fiscais.
Só se admitirán os beneficios fiscais que veñan establecidos en normas con rango de Lei, 
ou  deriven  de  tratados  ou  acordos  internacionais,  sen  prexuízo  da  aplicación  das 
reducións que se contemplan na Tarifa anexa.
Segundo as circunstancias da unidade familiar,  sobre o prezo que resulte de aplicar o 
disposto no punto anterior, aplicaranse unha bonificación do 100% da cota de atención 
educativa en cumprimento do establecido na disposición adicional novena da Lei 13/2008 
de servizos sociais de Galicia, trala modificación efectuada pola Lei 18/2021 , do 27 de 
decembro, de medidas fiscais e administrativas que engade un punto 7 que establece que 
co fin de consolidar o obxectivo de interese público, por razóns de impulso demográfico e 
conciliación,  de acadar a gratuidade da atención educativa nas escolas infantís de 0-3 
anos,  con  efectos  económicos  a  partir  do  comezo  do  curso  escolar  2022-2023, 
estenderase o réxime establecido nesta disposición á matriculación do primeiro fillo ou filla 
da unidade familiar, de acordo coa regulación nela establecida para os distintos supostos 
que recolle.

Segundo.- Engadir  unha  Disposición  final  que  regula  a  entrada  en vigor  da presente 
modificación o 1 de setembro de 2022, a efectos do comezo da súa aplicación para o 

curso 2022-2023.

Terceiro.- Tendo  en  conta  o  anteriormente  exposto  aprobar  o  seguinte  texto  íntegro 
modificado da Ordenanza reguladora da Taxa por asistencias e estancias na Gardería 
Infantil  Municipal  de  Cambados  e  Ludoteca  nos  meses  de  verán  segundo  a  seguinte 
redacción:

“22º.—ORDENANZA REGULADORA DA TAXA POR ASISTENCIAS E ESTANCIAS NA 
GARDERÍA INFANTIL MUNICIPAL DE CAMBADOS E LUDOTECA NOS MESES DE 
VERÁN.-

ARTIGO 1º.—NATUREZA E FUNDAMENTO.

O Pleno do Concello,  no uso das facultades concedidas polos artigos 133.2 e 142 da 
Constitución, polo artigo 106 da Lei 7/85, do 2 de abril, reguladora das bases do Réxime 
Local, e polos artigos 15 a 19 e 57 do Real Decreto Lexislativo 2/2004 de 5 de marzo, polo 
que  se  aproba  o  texto  refundido  da  Lei  Reguladora  das  Facendas  Locais,  acorda  a 
imposición e ordenación da taxa por asistencias e estancias na gardería infantil municipal 
de Cambados e ludoteca nos meses de verán (xullo e agosto).

ARTIGO 2º.—FEITO IMPOÑIBLE.

Constitúe  o  feito  impoñible  da  taxa  que  se  establece,  a  prestación  dos  servizos  por 
asistencia e estancia na Gardería Infantil Municipal e ludoteca de verán.

ARTIGO 3º.—SUXEITOS PASIVOS.

Serán suxeitos pasivos desta taxa, as persoas físicas ou xurídicas e as entidades ás que 
se refire o artigo 35.4 da Lei Xeral Tributaria, que soliciten ou resulten beneficiadas ou 
afectadas polos servizos ou actividades que se detallan na tarifa da presente Ordenanza.

ARTIGO 4º.—RESPONSABLES.

Serán responsables solidarios e subsidiarios das obrigas tributarias dos suxeitos pasivos 
as persoas físicas e xurídicas ás que se refiren os artigos 42 e 43 da Lei Xeral Tributaria.

ARTIGO 5º.—COTA TRIBUTARIA.

A contía da taxa será a resultante da aplicación das tarifas contidas neste artigo.

A contía da taxa será a resultante da aplicación das tarifas contidas neste artigo.

GARDERÍA

RENDA PER CAPITA MENSUAL  COTA MENSUAL

Familias con renda inferior ó 30% do IPREM.  Exentas

Familias con renda entre o 30% e o 50% do IPREM  Exentas

COMEDOR  16,50 €

Familias con renda entre o 50% e o 75% do IPREM  33 €

COMEDOR  16,50 €

Familias con renda entre o 75% e o 100% do IPREM  66 €

COMEDOR  25 €

Familias con renda entre o 100% e o 125% do IPREM.  106 €

COMEDOR  35 €

Familias con renda entre o 125% e o 150% do IPREM.  126 €

COMEDOR  50 €

Familias con renda entre o 150% e o 200% do IPREM.  139 €

COMEDOR  60 €

Familias con renda superior ó 200% do IPREM.  160 €

COMEDOR  70 €

SERVICIOS COMPLEMENTARIOS:

Horario ampliado/ 1 hora  20 €

ACTIVIDADES EXTRAESCOLARES (PARA NENOS DE 3 A 6 ANOS DOS COLEXIOS 
PRÓXIMOS)

- Cota mensual  51,35 €

- Comedor  41,10 €

- Recollida no colexio  10,30 €

LUDOTECA (DURANTE OS MESES DE XULLO E AGOSTO)

- Cota mensual  60,00 €

- Comedor  60,00 €

ARTIGO 6º.—BENEFICIOS FISCAIS.

Só se admitirán os beneficios fiscais que veñan establecidos en normas con rango de Lei, 
ou  deriven  de  tratados  ou  acordos  internacionais,  sen  prexuízo  da  aplicación  das 
reducións que se contemplan na Tarifa anexa.

Segundo as circunstancias da unidade familiar,  sobre o prezo que resulte de aplicar o 
disposto no punto anterior, aplicaranse unha bonificación do 100% da cota de atención 
educativa en cumprimento do establecido na disposición adicional novena da Lei 13/2008 
de servizos sociais de Galicia, trala modificación efectuada pola Lei 18/2021 , do 27 de 

decembro, de medidas fiscais e administrativas que engade un punto 7 que establece que 
co fin de consolidar o obxectivo de interese público, por razóns de impulso demográfico e 
conciliación,  de acadar a gratuidade da atención educativa nas escolas infantís de 0-3 
anos,  con  efectos  económicos  a  partir  do  comezo  do  curso  escolar  2022-2023, 
estenderase o réxime establecido nesta disposición á matriculación do primeiro fillo ou filla 
da unidade familiar, de acordo coa regulación nela establecida para os distintos supostos 
que recolle.

ARTIGO 7º.—PERCEPCIÓN.

Percibirase a taxa á que se contrae esta Ordenanza, coa prestación dos servizos relativos 
á estancia de nenos na Gardería Infantil,  que se especifican na tarifa correspondente, 
incluíndose na mesma o importe da manutención que se preste na Gardería.

ARTIGO 8º.—LIQUIDACIÓN.

A liquidación da taxa a percibir vén determinada polos servizos que se presten e, en todo 
caso, de acordo coas cantidades ou contías que figuran na tarifa, confeccionada tendo en 
conta a renda mensual por membro da unidade familiar.

A referida liquidación practicarase unha vez efectuado o servizo e,  en todo caso,  con 
periodicidade mensual.

ARTIGO 9º.—INFRACCIÓNS E SANCIÓNS.

Nesta  materia  estarase  ó  disposto  na  Lei  Xeral  Tributaria  e  na  normativa  do  seu 
desenvolvemento.

Disposición final

A presente modificación entrará en vigor ao día seguinte da súa publicación no Boletín 
Oficial da Provincia con referencia ao día 1 de setembro de 2022, permanecendo vixente 
ata que se acorde a súa modificación ou derrogación expresa”.

Cuarto.-  Que se expoña anuncio no taboleiro de anuncios do Concello durante 30 días 
dentro  dos  cales  os  interesados  poderán  examinar  o  expediente  e  presentar  as 
reclamacións que estimen oportunas. O citado anuncio publicarase no Boletín Oficial da 
Provincia, así como nun dos diarios de maior difusión da provincia.
Rematado o período de exposición pública, o Pleno da Corporación adoptará os acordos 
definitivos que procedan, resolvendo as reclamacións que se presentasen e aprobando a 
redacción  definitiva  da  Ordenanza,  co  mesmo  quórum  requirido  para  a  aprobación 
provisional. Caso de non presentarse reclamacións entenderase definitivamente adoptado 
o acordo, ata entón provisional, sen necesidade de novo acordo plenario, a modificación 
da Ordenanza fiscal entrará en vigor ó día seguinte ó da súa publicación no BOP.

4. Expediente 2016/2020. Proposta de bonificación do Imposto sobre Construcións, 
Instalacións e Obras das obras de retello na rúa Nova nº 3 (Promotora: María Emilia 
Cuíñas Álvarez)

O Sr.  Secretario  da conta do ditame da Comisión Informativa de Economía,  Facenda, 
Industria e Urbanismo por catro votos a favor (PsdeG-PSOE, Somos Cambados, BNG e 
Grupo Mixto Cambados Pode) e tres abstencións (PP), co seguinte tenor literal:

“Vista a solicitude realizada por María Emilia Cuiñas Álvarez relativa á bonificación do 50% do 
Imposto sobre Construcións, Instalacións e Obras.

Visto que o artigo 7.1 da Ordenanza fiscal reguladora do ICIO, recolle a bonificación do 50% 
da cota do imposto cando concorre un interese municipal derivado de circunstancia histórico-
artísticas.

Visto  o informe do técnico  municipal  de 10.11.2022 no cal  se pronuncia  sobre  o  interese  
municipal das devanditas obras por concorrer circunstancias histórico-artísticas que xustifican 
a declaración de especial interese ou utilidade municipal.

Considerando que o artigo 7.1.1 da Ordenanza fiscal reguladora do ICIO, en consonancia co 
artigo 103.2.a)  do Real  Decreto Lexislativo 2/2004,  de 5 de marzo,  dispón que é o Pleno  
Corporativo  o  órgano  competente  para  resolver  acerca  da  citada  bonificación,  polo  voto 
favorable da maioría simple dos seus membros.

Visto o informe emitido por Tesourería de data 11.11.2022.

Polo  anteriormente  exposto  esta  Concellería  de  Facenda,  ao  abeiro  das  competencias 
delegadas  por  Resolución  de  Alcaldía,  propón  ao  Pleno  da  Corporación  a  adopción  do 
seguinte ACORDO:

PRIMEIRO.- Declarar o especial interese ou utilidade municipal por concorrer circunstancias 
histórico-artísticas, concedendo a María Emilia Cuiñas Álvarez a bonificación do 50% do ICIO 
correspondente as obras de retello na rúa Nova 3.

SEGUNDO.- Dar traslado do presente acordo ao interesado e á Tesourería do Concello.”

O Sr. Alcalde da conta da proposta de bonificación do 50 % nas taxas municipais para 
vivendas ubicadas no conxunto histórico artístico promovidas polos interesados. 

O Sr. Charlín Trigo (Somos Cambados) explica que a proposta trae causa da modificación 
operada na ordenanza mediante acordo plenario adoptado no curso da lexislatura Afirma 
que a solicitude debe ser rogada por parte dos interesados.

Sometido a votación o Pleno da Corporación por unanimidade dos seus membros adopta 
o seguinte,

ACORDO:

PRIMEIRO.-  Declarar  o  especial  interese  ou  utilidade  municipal  por  concorrer 
circunstancias  histórico-artísticas,  concedendo  a  María  Emilia  Cuiñas  Álvarez  a 
bonificación do 50% do ICIO correspondente as obras de retello na rúa Nova 3.

SEGUNDO.- Dar traslado do presente acordo ao interesado e á Tesourería do Concello.

5. Expediente 130/2022. Proposta de bonificación do Imposto sobre Construcións, 
Instalacións e Obras das obras de rehabilitación de vivenda na rúa Montesacro nº 11 
(Promotora: Mercedes Álvarez Fernández)

O Sr.  Secretario  da conta do ditame da Comisión Informativa de Economía,  Facenda, 
Industria e Urbanismo por catro votos a favor (PsdeG-PSOE, Somos Cambados, BNG e 

C
od

. V
al

id
ac

ió
n:

 5
R

T5
KN

2K
9D

4W
G

TA
G

SH
LA

6E
N

R
6 

| C
or

re
cc

ió
n:

 h
ttp

s:
//c

am
ba

do
s.

se
de

le
ct

ro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
12

 a
 3

5



Grupo Mixto Cambados Pode) e tres abstencións (PP), co seguinte tenor literal:

“Vista  a  solicitude  realizada  por  Mercedes  Álvarez  Fernández  de  bonificación  do  50% do 
Imposto sobre Construcións, Instalacións e Obras.

Visto que o artigo 7.1 da Ordenanza fiscal reguladora do ICIO, recolle a bonificación do 50% 
da cota do imposto cando concorre un interese municipal derivado de circunstancia histórico-
artísticas.

Visto o informe do arquitecto municipal de 26.07.2022 no cal se pronuncia sobre o interese 
municipal das devanditas obras por concorrer circunstancias histórico-artísticas, ao ubicar as 
mesmas no conxunto histórico artístico de Cambados.

Considerando que o artigo 7.1.1 da Ordenanza fiscal reguladora do ICIO, en consonancia co 
artigo 103.2.a)  do Real  Decreto Lexislativo 2/2004,  de 5 de marzo,  dispón que é o Pleno  
Corporativo  o  órgano  competente  para  resolver  acerca  da  citada  bonificación,  polo  voto 
favorable da maioría simple dos seus membros.

Visto o informe emitido por Tesourería de data 11.11.2022.

Polo  anteriormente  exposto  esta  Concellería  de  Facenda,  ao  abeiro  das  competencias 
delegadas, propón ao Pleno da Corporación a adopción do seguinte ACORDO:

PRIMEIRO.- Declarar o especial interese ou utilidade municipal por concorrer circunstancias 
histórico-artísticas, concedendo a Mercedes Álvarez Fernández a bonificación do 50% do ICIO 
correspondente as obras de REHABILITACION DE VIVENDA NA RUA MONTESACRO, 11

SEGUNDO.- Dar traslado do presente acordo ao interesado e á Tesourería do Concello.”

Sometido a votación o Pleno da Corporación por unanimidade dos seus membros adopta 
o seguinte,

ACORDO:

PRIMEIRO.-  Declarar  o  especial  interese  ou  utilidade  municipal  por  concorrer 
circunstancias  histórico-artísticas,  concedendo  a  Mercedes  Álvarez  Fernández  a 
bonificación do 50% do ICIO correspondente as obras de REHABILITACION DE VIVENDA 
NA RUA MONTESACRO, 11

SEGUNDO.- Dar traslado do presente acordo ao interesado e á Tesourería do Concello.

6. Expediente 4820/2022. Proposta do grupo municipal Cambados Pode para a posta 
en marcha dun plan de limpeza integral e un plan de mantemento das infraestruturas 
públicas

O Sr. Secretario da conta do ditame da Comisión Informativa de Obras e Servizos por un 
voto a favor (Grupo Mixto Cambados Pode) e seis  abstencións (PsdeG-PSOE, Somos 
Cambados, PP e BNG), co seguinte tenor literal:

“A instancias dos veciños presentamos esta iniciativa para que o Concello de Cambados poña 
en marcha un plan de limpeza integral que permita estandarizar procesos e mellorar un servizo 
básico como é este.

É notorio e palpable que o servizo de limpeza e mantemento do Concello de Cambados ten un 
funcionamento moi deficiente. A modo de exemplo lembrar que a praia fluvial de Oubiña estivo 
dous  anos  e  medio  sen desbrozar,  as  casas  de  cultura  e  centros  sociais  nas  parroquias 
totalmente abandonados, o mantemento dos parques infantís só se fai cando hai queixas da 
veciñanza  ou  máis  recentemente  na  Festa  do  Albariño  que  só  se  baldearon  as  rúas 
cambadesas grazas a presión que exerceron os veciños.

A imaxe que transmite á veciñanza o equipo de goberno municipal é de improvisación total e  
que a xestión dos  recursos humanos,  económicos e técnicos para que o servizo funcione 
correctamente é caótica.

No ano 2018 o Concello publicaba nos medios de comunicación a posta en marcha do PLAN 
DE LIMPEZA 2018 que representaba un documento guía para buscar a excelencia mellorando 
ano  tras  ano  este  servizo.  Ademais  de  estandarizar  procesos,  determinar  frecuencias  de 
limpeza, marcar itinerarios gráficos de desbroce mediante tractor e tamén roteiros de limpeza 
nas rúas cambadesas é un documento que nos permite calcular as necesidades de reforzo de 
limpeza  e  mantemento  anualmente  e  así  deste  xeito  poder  planificar  e  programar  a 
contratación pública das mesmas.

O PLENO DA CORPORACIÓN ACORDA:

1º.- Instar ao Alcalde e ao grupo de goberno do Concello de Cambados a poñer en marcha un  
plan  de  limpeza e  mantemento  anual  das  infraestruturas  públicas  para  dar  un  servizo  de 
calidade aos veciños de Cambados.

2º.- Instar ao Alcalde e ao grupo de goberno do Concello de Cambados a poñer en marcha un  
dispositivo  de  reforzo antes  de que finalice  o ano para  que tanto  parroquias  como centro 
urbano  sexan  acondicionadas  no  relativo  á  limpeza  pero  tamén  ao  mantemento  de 
infraestruturas públicas e mobiliario urbano.”

O Sr. Abal Varela (Grupo Mixto Cambados Pode) di que se promove un plan de limpeza. 

Critica  que  a  limpeza  municipal  se  leve  a  cabo  a  golpe  de  Facebook  Da  conta  das 
deficiencias na limpeza da Praia de Oubiña; falta de limpeza de fontes e lavadoiros e de 
desbroces nos camiños que dificultan as tarefas na vendima. Critica o mal estado dos 
centros sociais e culturais; das sendas litorais; dos parques infantís.

Apunta a que en Santo Tomé, no curso da festa do Albariño, os propios veciños tiveron 
que facer limpezas ante a inacción do Concello. 

Critica, igualmente, que non se fixeran baldeos na festa do Albariño e as deficiencias de 
limpeza que chega ata a ponte de Barrantes e en Covas de Lobos. Da conta, igualmente, 
dos danos causados a portais e vehículos nas tarefas de desbroce.

Reclama  a  existencia  dun  Plan,  un  documento  e  que  non  se  improvise  a  golpe  de 
Facebook.  Critica  o  mantemento  do  mobiliario  urbano  do  paseo,  coa  existencia  de 
bombillas afundidas, herbas e papeleiras rotas. Di que Cambados atópase abandoado e 
que os veciños merecen máis que para isto pagan impostos. Alude, por último, a que non 
se pediron os Plans Agora e Reacpon.

O Sr. González Roma (BNG) da as boas noites e sinala que lle semella algo rimbombante 
o encabezamento da moción. Afirma que para o que se pretende non fai falta un plan ao 
tratarse do dia a día do Concello. Isto tiña que estar feito e non se atendeu nos últimos 
catro anos, sinala. 

Considera incrible as carpinterías do Pazo de Torrado e bota en falta un plan de goberno, 
non tanto de limpeza.

O Sr.  Cordal  Rodriguez (Somos Cambados)  di  que se absteran ao considerar  que xa 
existe un plan semellante ao aquí solicitado.

O Sr. Aragunde Aragunde,(PP) da as boas noites e di que votarán a favor da proposta 
dada a escasez de traballo e de chapuzas levadas a cabo polo goberno local. Fai alusión á 
situación da ponte no estanque da Seca.

Considera preciso a realización dun Plan dotado económicamente para atender a esta 
situación 

Incide no mal estado da carpintería do Pazo de Torrado atallado cunha moqueta que non 
procede  en  ningún  caso.  Alude  a  situación  dun  lavadoiro  en  Castrelo  sepultado  pola 
maleza.Afirma que non é suficiente a actividade dun Obradoiro para solventar todas estas 
cuestións.

A proximidade das eleccións fai que os veciños sexan mais incisivos e que o goberno 
municipal teña que actuar con celeridade para abordar estas cuestión, conclúe.

O Sr.  Abal Varela (Grupo Mixto Cambados Pode) da conta de demandas dos veciños 
todos os días e a moción pretende sintetizar todas elas. Considera que un plan limpeza 
non debe ser algo rimbombante senón unha fórmula para que os operarios coñezan o que 
teñen que facer. Incide na necesidade de previr os riscos laborais poñendo por exemplo as 
tarefas de desbroce das empresas externas contratadas polo Concello.

O Sr. Alcalde recoñece a existencia de incidentes en materia de desbroce que deben ser 
erradicados.  Afirma que  a  situación  non  é  tan catastrófica  como relata  a  oposición  e 
lembra que por mor da seca estaban prohibidos os baldeos en toda Galicia. Da conta dos 
arranxos nos parques de Corvillón e Dolores del Valle; a existencia de parques novos en 
en Torrado e Clemencio Pulido. Refírese aos traballos levados a cabo pola nova cuadrilla 
de desbroces da Mancomunidade.

Sinala que a finalidade do Obradoiro de Emprego é atender ás sendas entre as que se 
atopa a ponte do muíño da Seca.  Di  que se solicitará ao Plan Concellos  ás melloras 
necesarias no Pazo Torrado que precisa dunha intervención completa.

Conclúe que o Plan existe, considera unha boa idea a existencia dese Plan, e que pode 
verse afectado por circunstancias como foi o Covid. Engade que sería mais coherente 
solicitar o cumprimento do Plan e, polo tanto, o posicionamento do seu grupo é a da súa 
abstención.

Sometido a votación o Pleno da Corporación por nove votos a favor dos grupos municipais 
de PP, BNG e Grupo Mixto Cambados Pode e seis abstencións dos grupos municipais de 
PsdeG-PSOE e Somos Cambados adopta o seguinte,

ACORDO:

PRIMEIRO.- Instar ao Alcalde e ao grupo de goberno do Concello de Cambados a poñer 
en marcha un plan de limpeza e mantemento anual das infraestruturas públicas para dar 
un servizo de calidade aos veciños de Cambados.

SEGUNDO.- Instar ao Alcalde e ao grupo de goberno do Concello de Cambados a poñer 
en marcha un dispositivo de reforzo antes de que finalice o ano para que tanto parroquias 
como  centro  urbano  sexan  acondicionadas  no  relativo  á  limpeza  pero  tamén  ao 
mantemento de infraestruturas públicas e mobiliario urbano.

7.  Expediente  4821/2022.  Proposta  do  grupo  municipal  Cambados  Pode  para 
declarar  a prolongación da rúa Pacheca como un proxecto de interese xeral  de 
execución prioritaria e urxente

O Sr. Secretario da conta do ditame da Comisión Informativa de Obras e Servizos por un 
voto a favor (Grupo Mixto Cambados Pode) e seis abstencións (PsdeG-PSOE, Somos 
Cambados, PP e BNG), co seguinte tenor literal:

“A instancias dos veciños que viven na Rúa A Pastora, que dende que se puxo en dirección 
única a mencionada vía vense obrigados a dar un rodeo pola Rúa Os Olmos e polo Camiño 
de  San Roque  para  regresar  cos  seus  vehículos  agrícolas  ás  súas  vivendas,  púxose  en 
marcha este proxecto.

No ano 2016 o Concello de Cambados iniciaba as conversacións e negociacións cos veciños 
afectados  pola  prolongación  da  Rúa  Pacheca  para  que  cedesen  a  superficie  de  parcela 
necesaria para levar a cabo dito proxecto. Nesta prolongación hai 2 zonas ben diferenciadas: 
unha  de  terreos  rústicos  e  outra  de  parcelas  urbanas.  No  primeiro  tramo  era  necesario  
reorganizar  as  parcelas  facendo  unha  miniconcentración  parcelaria  de  tal  xeito  que  aos 
veciños afectados lles quedase a totalidade do terreo resultantre nunha única parcela. E no 
tramo urbano chegouse  no ano 2019  a  un  acordo co propietario  dun galpón para  que o 
Concello lle comprase a súa propiedade.

En outubro do 2017 a Xunta de Galicia daba o visto bo á avaliación ambiental do proxecto,  
dando simplemente algunhas consideracións realizadas pola Dirección Xeral de Patrimonio. E 
posteriormente redactouse un Plan Especial para poder abrir e urbanizar esta rúa.

Esta prolongación da Rúa Pacheca en principio sería dun só sentido de circulación e mediría 
un ancho de 10 metros, dos cales 7 serían de calzada para os vehículos e 3 para dous tramos 
de beirarrúas (1,5 metros cada un). Trátase dunha nova vía de comunicación que permitiría 
reorganizar o tráfico de vehículos agrícolas para evitar o rodeo polo camiño de San Roqie 
pero  á  vez  tamén  sería  un  acceso  ao  centro  urbano  de  Cambados,  o  que  permitiría 
desconxestionar  a  entrada principal  Avenida de Vilariño  e tamén reducir  a intensidade de 
tráfico  na  Rúa  Os  Olmos  donde  están  3  centros  educativos.  Polo  tanto  a  mellora  da 
seguridade viaria na contorna destes centros educativos sería enormemente positiva.

Dado que non se ve ningún avance nesta lexislatura propoñemos o seguinte acordo:

O PLENO DA CORPORACIÓN ACORDA:

1º.- Declarar o proxecto de prolongación da rúa Pacheca como unha actuación prioritaria e 
urxente de interese xeral para o conxunto da veciñanza cambadesa.

2º.- Instar ao Alcalde e ao grupo de goberno do Concello de Cambados a notificar aos veciños 
afectados nun prazo máximo de 10 días do acordo desta moción.”

O Sr. Abal Varela (Grupo Mixto Cambados Pode) sinala que a proposta trae causa dal 
lexislatura  pasada  e  parte  dunha  demanda  dos  veciños  da  rúa  Pastora  que  tiñan 

problemas  de  acceso  as  súas  vivendas.  A  posibilidade  que  se  planteou  foi  a  da 
prolongación da rúa Pacheca.

Da  conta  dos  trámites  realizados  poñendo  como  exemplo  a  avaliación  ambiental  do 
proxecto en outubro de 2017 por parte da Xunta de Galicia.  Sinala que durante estes 
últimos  catro  anos  non  se  deu  paso  ningún  en  relación  a  este  proxecto.  Di  que  se 
negociou  co propietario  do  galpón  para  adquirir  a  parcela  pero  non  houbo  forma de 
consignar o financiamento necesario. Apunta a que non hai ningunha prioridade a este 
respecto por parte do goberno local. A aprobación do proxecto de prolongación da rúa 
Pacheca minirará o tráfico agrícola pola rúa dos Olmos, conclúe.

O Sr. González Roma (BNG) manifesta que apoiarán a proposta coa que se atopaban de 
acordo cando formaban parte do goberno municipal. Apunta a que no programa electoral 
do seu grupo tamén se preveía o desenvolvemento de dúas unidades de xestión que 
abarcaban o ámbito desta Rúa Pacheca. Lembra unha rolda de prensa do concelleiro de 
urbanismo en relación ao desenvolvemento de unidades de xestión que non se levaron a 
cabo.. 

Di  que o departamento e a concellería  de urbanismo non lidera  nada en Cambados. 
Sinala que o urbanismo non avanzou nada nestes últimos anos en Cambados e é algo 
que non se pode obviar. Afirma que como se atopan a favor do desenvolvemento desas 
unidades de xestión votarán a favor da proposta.

(Ás 22:17 a Sra. Oubiña Vázquez abandona momentáneamente a sesión).

O Sr. Charlín Trigo (Somos Cambados) di que as licenzas concedidas están a disposición 
nas actas da Xunta de Goberno Local. Apunta a que se conceden mais licenzas agora 
que no mandato anterior a pesares dos problemas que existen (da conta da existencia de 
catro derrubos pendentes por actuacións anteriores ao goberno actual).

Da  conta  da  xubilación  do  anterior  Arquitecto  Técnico  Municipal  que  contaba  cunha 
grande experiencia e anos en Cambados e a provisión dunha nova técnica para a súa 
substitución.

(Ás 22:22 a Sra. Oubiña Vázquez reincorpórase á sesión).

Da conta do incremento dun 20 % na concesión de licenzas no departamento.

Repasa  a  tramitación  do  documento  que  se  iniciou  no  ano  2017  sendo  preciso  a 
redacción deste Plan especial de infraestucturas ao que lle afectou, na súa tramitación, a 
entrada en vigor da normativa da paisaxe e das normas técnicas de planeamento. Di que 
consta, ademáis, o correspondente proxecto de urbanización que se está ultimando a súa 
tramitación.

Di que nas parcelas incluídas na ordenanza n.º 1 de solo urbano de edificación familiar en 
ringleira poderá reorganizarse a propiedade a través dos procesos de reestucturación de 
leiras e adquisición de parcelas resultantes de forma proporcional, e sen a necesidade de 
acudir a ningunha adquisición.

Da lectura ao informe elaborado por un letrado en relación a este particular,

“En relación a la información que se me solicita relativa a los servicios prestados a  ese 
Ayuntamiento y que se vinculan a la actuación “Prolongación/ampliación Rúa A  Pacheca-

Cambados-convenio de cesión/ reorganización de parcelas”, cumple señalar lo  siguiente:

1º Se me contrataron los siguientes servicios en relación a la indicada actuación:
“-Examen y comprobación de titulación aportada por propietarios y correspondencia con 
terrenos afectados por la ampliación de vial Rúa A Pacheca y objeto de cesión al Concello 
de Cambados. 
- Examen y comprobación de titulación aportada por propietarios y correspondencia con 
terrenos incluidos en el ámbito de reorganización de parcelas vinculada a ampliación de 
vial Rúa A Pacheca. 
- Examen y valoración de suficiencia de titulación aportada por propietarios al objeto de 
cesión de terrenos y reorganización de propiedades de acuerdo a documentación técnica 
confeccionada por el Concello de Cambados. 
- Redacción de minuta notarial y gestión hasta instrumentación de convenio de cesión de 
terrenos con condición resolutoria. “
 º Los trabajos realizados por este Letrado en el marco de dicha contratación fueron:
-Redacción  de  documento  titulado  “PROPUESTA  INICIAL  DE  CONVENIO 
URBANISTICO#PEI_SR prolongación  Rua A Pacheca”.  Este documento  se redactó  a 
modo de propuesta  a los propietarios y al efecto de lo establecido en el art. 129 de la Ley 
2/2016, del Suelo  de Galicia, es decir, como propuesta del vehículo para formalizar la 
cesión gratuita de los  terrenos necesarios para la ampliación de vial público, abierta a las 
sugerencias  que,  en   su  caso,  se  pudieran  efectuar  los  propietarios  afectados.  Este 
documento les fue  presentado y entregado a los propietarios afectados en una reunión 
celebrada con ellos  en fecha que no recuerdo y a la que este Letrado no pudo asistir.. 
- Contacto y entrevista telefónica con quienes se señalaron como propietarios afectados 
por la actuación de referencia (un total de quince, si bien eran catorce las propiedades 
afectadas ), y esto al objeto de señalarlesla titulación que ellos mismos debieran entregar 
al Ayuntamiento al objeto de la redacción definitiva de convenio urbanístico y su 
posterior formalización.
-Examen de la titulación aportada por los propietarios afectados y valoración de la misma 
al objeto de citado convenio urbanístico. A tal objeto se me facilitó diversa  documentación 
entregada por los afectados por la ampliación de vial  proyectada y de  cuyo examen 
concluí  su insuficiencia para poder formalizar la cesión gratuita de la  totalidad de los 
terrenos afectados por dicha actuación. Tan solo la documentación  aportada en relación 
a  siete  (7)  fincas  de  las  afectadas  por  la  ampliación  del  vial  se  estimó  completa  y 
suficiente al indicado objeto, y esto en tanto la entregada y relativa a las  restantes fincas 
(en total siete) se estimó incoherencia o insuficiente, bien por no  acreditar la titularidad 
afirmada -en algún caso resultó que esta era compartida con otra  u otras personas o 
pertenecía  a  persona  distinta  al  titular  catastral-,  bien  por  presentar  importantes 
discordancias de superficie en relación a la catastral.
Debo señalar  que tras contactar  con los  propietarios  señalados por  el   Ayuntamiento 
también se me manifestó por sus directos familiares al menos en dos  casos, que estos 
propietarios se encontraban afectados por enfermedades  degenerativas, de manera que 
no  se  encontraban  legalmente  incapacitados  y,   consiguientemente,  carecían  de  las 
aptitudes psicofísicas necesarias para contratar. Las circunstancias que se relatan hacían 
imposible  llevar  a  buen fin  el  convenio   urbanístico  planteado,  cuando  menos  en  los 
términos inicialmente planteados. ”

Di que á vista da situación dos propietarios dos terreos seguramente haberá que acudir 
ao procedemento expropiatorio

O Sr. Aragunde Aragunde (PP) di que votarán a favor pero considera que a xestión é 
unha boa imaxe do que foi o cuatripartito e o goberno actual. Lembra que se levaron a 
cabo unha serie de actuacións coa entrada dunha pala e parecía que a actuación ía ser 

unha realidade pero que quedou finalmente parada. Conclúe que o de antes non se podía 
facer á vista da alocución do Sr. Charlín Trigo e que se estaban a vender castelos de 
fume tal e como se fixo coa Praza de Abastos. Di que chegouse a tardar ano e medio 
para  obter  unha  licenza  de  retello,  aínda  que  recoñece  unha  certa  melloría  a  este 
respecto. Pon de manifesto que hai propietarios que levan mais de dous anos agardando 
pola obtención dunha licenza para unha vivenda unifamiliar. 

Da conta de actuacións na intersección na avenida de Vilariño e o camiño do Castro baixo 
o goberno do Partido Popular coa toma de decisións que non sempre gustaron a todos.

Di que non se da solución a este problema e por isto van votar a favor.

O Sr.  Abal  Varela  (Grupo Mixto  Cambados  Pode)  pide  centrarse na  Rúa Pacheca  e 
considera que non é o momento de abordar outras cuestións como pode ser ampliación 
da área de expansión durante o seu mandato que permitiu evitar derrubos.

Pide que se resolva este problema e á vista da intervención do Sr. Charlín Trigo parece 
que non se vai abordar esta cuestión. Pide certezas e avances que é o que queren os 
veciños e non o “rollo” ao que deu lectura o concelleiro delegado de urbanismo.

O Sr.  González  Roma (BNG)  comenta  que o  trámite  de  outorgamento  de licenzas  é 
meramente  administrativo,  do  día  a  día.  Incide  en  que  non  hai  un  liderazgo  no 
departamento de urbanismo á hora de desenvolver urbanísticamente Cambados. 

Sinala  que  existe  unha  paralización  en  proxectos  e  das  áreas  de  desenvolvemento 
anunciadas e a pandemia non pode servir de excusa. Di que van votar a favor porque 
consideran necesaria a actuación.

O Sr. Charlín Trigo (Somos Cambados) di que se tivo que adaptar a xestión municipal ás 
necesidades  do  servizo.  Defende  que  se  priorizaron  os  intereses  dos  veciños  que 
determinados intereses particulares evitando a concorrencia de conflictos de intereses.

Apunta a que o descrito polo avogado é claro. Da conta de haber recibido ameazas en 
relación a este asunto e incide en que non vai primar intereses particulares veña de quen 
veña. Di que é preciso a redistribución das parcelas para que acaden a súa condición de 
urbanas.e apunta a que se fixeron obras nun vial sen contar coa oportuna cesión

O Sr. Abal Varela (Grupo Mixto Cambados Pode) di que o que queren os veciños son 
solucións.  Afirma que  o  concelleiro  de urbanismo non  ten  credibilidade  e  a  lo  mellor 
acumula  demasiadas  áreas  e  non  pode  con  todas.  Revela  que  o  luns  determinados 
arquitectos  de Cambados lle  transmitiron  que non ían traballar  mais  para veciños de 
Cambados. Queixase da escasa atención no departamento de urbanismo e pregúntase se 
o Arquitecto Xefe segue a traballar ou traballa a distancia en Pontevedra tal e como lle 
transmitiron. Di non querer entrar en confrontacións e atallar os problemas que hai. 

Apunta aos problemas que existiron con catro secretarios no curso da lexislatura anterior 
en relación aos retrasos aos que alude o Sr. Charlín Trigo. 

Sometido  a  votación  o  Pleno  da  Corporación  por  nove votos  a  favor  dos  grupos 
municipais de PP, BNG e  Grupo Mixto Cambados Pode e seis abstencións dos grupos 
municipais de PsdeG-PSOE e Somos Cambados adopta o seguinte,

ACORDO:

PRIMEIRO.- Declarar o proxecto de prolongación da rúa Pacheca como unha actuación 
prioritaria e urxente de interese xeral para o conxunto da veciñanza cambadesa.

SEGUNDO.-  Instar  ao  Alcalde  e  ao  grupo  de  goberno  do  Concello  de  Cambados  a 
notificar aos veciños afectados nun prazo máximo de 10 días do acordo desta moción.

8. Expediente 4867/2022. Proposta do grupo municipal PP para a provisión de prazas 
no hospital comarcal do Salnés

O Sr. Secretario da conta do ditame da Comisión Informativa de Servizos Sociais, Terceira 
Idade, Seguridade Cidadá e Mobilidade por tres votos a favor do grupo municipal de PP e 
catro abstencións dos grupos municipais  de PsdeG-PSOE, Somos Cambados,  BNG e 
Grupo Mixto Cambados Pode, co seguinte tenor literal:

“Un dos grandes problemas que está a pasar actualmente o Sistema Nacional de Saúde é a 
carencia  de  determinados  especialistas  e especialmente  a  necesidade  da súa distribución 
equitativa polo territorio, problema do que adoecen todas Comunidades Autónomas.

Neste senso, o Consello lnterterritorial  do Sistema Nacional de Saúde, acordou en 2017, a 
petición  de  todas  as  Comunidades,  a creación  dun  grupo  de traballo  para  a adopción  de 
medidas  concretas  para  paliar  esta  desigual  distribución  de  médicos  en distintas 
especialidades  e  en  determinados  territorios,  en  especial as  zonas  rurais  e  os  hospitais 
comarcais.

O goberno do PP asumiu o informe que se realizou sobre esta situación e, en abril de 2018, a  
ministra Dolors Montserrat elevou ao Consello lnterterritorial as distintas recomendacións deste 
grupo de traballo, que tomou varios acordos por unanimidade sendo, por certo, maioría, as 
comunidades autónomas con conselleiras e conselleiros de sanidade socialistas.

Un deles era o seguinte: "Introducir un nuevo artículo 33 bis en la Ley 55/2003, del Estatuto 
Marco del personal estatutario de los servicios de salud para incentivar la provisión de plazas 
de difícil cobertura en el conjunto del Sistema Nacional de Salud".

O acordo respondía a unha intención de ter un criterio nacional para definir as prazas de difícil 
cobertura  e  unha  cobertura  legal  para  xustificar  os  incentivos  laborais  e  salariais  nestas 
prazas.

Pero en xuño de 2018 unha moción de censura mudou o goberno elevando ao poder ó PSOE. 
Dende entón, catro anos e catro ministros de Sanidade socialistas despois, as medidas que 
correspondían ao Goberno Central non avanzaron e quedaron en papel mollado.

O novo  Goberno  ignorou  os  acordes  aos  que  viña  de  chegar  o goberno  anterior  e  os 
conselleiros socialistas que llos pediran ao goberno do PP deixaron de pedirllos ao goberno do 
PSOE.

Pola contra, a Xunta de Galicia tomou a iniciativa e comezou a pór en marcha diferentes 
medidas  para  paliar  esta  situación  e  favorecer a  cobertura  de  prazas  nos  hospitais 
comarcais, á vez que implementaba as que xa tiña tomadas neste senso.

A primeira delas foi a aprobación da Lei 1/2018, do 2 de abril,  pola que se modifica a Lei 
8/2008, do 10 de xullo,  de saúde de Galicia. Esta lei  establece que o Sistema Público de 
Saúde de Galicia ordénase territorialmente en áreas sanitarias,  distritos  sanitarios e zonas 

sanitarias,  á vez que garante e existencia e permanencia dos sete hospitais  comarcais de 
Galicia no seu ámbito xeográfico.

Esta reforma,  contra  o que  determinados  grupos  defenderon no seu momento,  asegura  a 
prestación  asistencial  nos  hospitais  comarcais  favorecendo  a  mobilidade  dos  profesionais 
sanitarios dos centros hospitalarios da área para a cobertura das distintas vacantes que se 
poidan xerar, garantindo sempre a asistencia sanitaria da poboación.

Por  outra banda,  nos últimos anos tamén se levaron a cabo actuacións  para a reforma e 
ampliación  das  infraestruturas  dos hospitais  comarcais  con  distintas  obras  de  melloras  e 
ampliacións , como a reforma e ampliación dos bloques cirúrxico e obstétrico, as urxencias e o 
hospital de día do hospital do Salnés por 8,5 millóns de euros concluída en 2017, á que se 
engadirá  a  posta  en  marcha este  ano  dunha  nova  unidade  de  esterilización  con  un 
investimento de máis de 1 millón de euros entre obra e equipamento.

A  última  medida  introducida  para  mellorar  a  prestación  sanitarias destes  centros  foi  a 
aprobación da Lei 2/2022, do 6 de outubro, de medidas extraordinarias dirixidas a impulsar a 
provisión  de  postos  de  difícil  cobertura  de  determinado  persoal  estatutario  co  título  de 
especialista en ciencias da saúde do Servizo Galego de Saúde.

Esta lei habilita á Xunta de Galicia para cubrir sen oposición, a través dun concurso de méritos, 
aquelas prazas de especialidades médicas de difícil cobertura nos hospitais comarcais de Cee, 
Barbanza, A Mariña, Monforte de Lemos, Verín, O Barco de Valdeorras e O Salnés. É unha 
medida valente que leva aparellado o requisito de exercer un mínimo de dous anos.

É dicir: vai xerar atracción para que o persoal que queira optar unha praza fixa no Servizo 
Galego de Saúde elixa os comarcais. Incentivamos así que a carreira profesional dos novos 
especialistas  comece  por  hospitais  coma  este,  onde  os  servizos  non  están 
superespecializados coma nos hospitais  máis  grandes e o profesional  adquire unha visión 
máis ampla da súa especialidade.

Polo tanto,  Galicia tomou todas as medidas que as súas competencias lle  permitiron para 
incentivar  a provisión de prazas de difícil  cobertura nos hospitais  comarcais  á vez que os 
reformou e modernizou dotándoos de mellores infraestruturas.

Agora  esta  lei  facilita  a  captación  de  talento  para  as  prazas  de  difícil  cobertura  nestes 
hospitais,  recoñecendo a importancia destas especialidades e o problema de escaseza de 
profesionais  que  estar  a  sufrir.  Lamentablemente,  a  aprobación  da  Lei  non  obtivo  a 
unanimidade do Parlamento, senón que BNG e PSdeG, á hora da verdade, decidiron dar as 
costas aos comarcais.

Por iso o Grupo Popular presenta esta moción, para que os mesmos que apoian a recollida de 
sinaturas e organizan protestas diante dos hospitais comarcais onde faltan profesionais deban 
xustificar a súa posición ante unha medida que axudará a resolver estes problemas.

Por todo o exposto o Grupo Municipal do Partido Popular propón neste pleno que se adopten 
os seguintes acordos:

O Concello de Cambados acorda:

1. Instar  ao  Goberno  de España a cumprir  o  acordo unánime do Consello 
lnterterritorial do Sistema Nacional de Saúde do 24 de abril de 2018 no que se 
comprometía  unha reforma  da  Lei  55/2003,  do  Estatuto  Marco  do  persoal 
estatutario dos servizos de saúde para incentivar a provisión de prazas de difícil 
cobertura no conxunto do Sistema Nacional de Saúde.

2. Apoiar a decisión da Xunta de Galicia, dada a negativa do Goberno central 
a tomar outras medidas para aplicar estes incentivos, da aprobación dunha Lei 
que permite ofertar o acceso a prazas de difícil  cobertura de especialidades 
médicas nos hospitais comarcais a través dun concurso de méritos, e solicitar 
nas futuras ofertas públicas de emprego aprobadas a través desta lei se inclúan 
prazas vacantes do hospital comarcal do Salnés

3. Dar conta deste acordo á consellería de Sanidade da Xunta de Galicia.”

(Ás 22:45 a Sra. Abal Roma abandona momentáneamente a sesión)

A Sra Fole Trigo (PP) da conta da dificultade de provisión de prazas de médicos con 
existencia de vacantes en zonas rurais ou comarcais e en atención de tarde que non se 
cubren por parte dos facultativos.

(Ás 22:47 a Sra. Abal Roma reincorpórase á sesión).

Considérase necesario incentivar a cobertura destas prazas con medidas poñendo como 
exemplo o complemento económico aprobado pola Xunta de Galicia.

Da conta da modificación da Lei  de saúde de Galicia  para incentivar  a cobertura dos 
médicos nos hospitais comarcais

(Ás 22: 48 a Sra. Leiro Peña abandona momentáneamente a sesión) 

Da conta das renovacións no hospital comarcal de Vilagarcía de Arousa e da entrada en 
vigor da Lei 2/2022, do 6 de outubro de medidas extraordinarias dirixidas a impulsar a 
provisión de postos de difícil  cobertura de determinado persoal  estatutario  co título de 
especialista en ciencias da saúde do Servizo Galego de Saúde que veu posibilitar cubrir 
prazas de difícil cobertura mediante un sistema de concurso de méritos e que deu lugar a 
que tres facultativos tivesen destino no centro de saúde de Cambados.  Afirma que se 
cubriron 91 das 106 prazas vacantes

(Ás 22:50 a Sra. Leiro Peña reincorpórase á sesión).

Dá lectura aos acordos a adoptar propostos pola moción.

O Sr.  Abal  Varela  (Grupo Mixto  Cambados  Pode)  defende a  condición  de  plataforma 
veciñal do seu grupo e da inexistencia de ideoloxías de esquerdas nin de dereitas no seu 
seno.

Comproba as complicacións para cubrir prazas de médicos en toda a xeografía nacional, 
independentemente de quen goberne. Considera preciso un grande pacto pola sanidade e 
evitar a politización neste asunto. Da conta da recorrencia de baixas de médicos no verán 
e de manifestacións en outubro. Di que votarán a favor para que se mellore neste asunto.

O Sr. González Roma (BNG) apunta a que desde o grupo municipal do BNG faise política 
e di querer abordar a situación no hospital comarcal do Salnés. Defende trascendente o 
número de vacantes coa que se conta e analizar porque non se cubren. Da conta das 
dificultades  de  carreira  profesional  dos  médicos  nos  hospitais  comarcais.  Apunta  a 
necesariedade  de  mellorar  as  condicións  de  traballo  pero  non  alixerar  o  sistema  de 
selección nunha cuestión tan delicada como é a da sanidade. Por todo o anterior votarán 

en contra da proposta.

O Sr. Cordal Rodriguez (Somos Cambados) maniféstase a favor de que se provean as 
prazas nos hospitais e centros de saúde aínda que considera que o problema que ven de 
moi atrás por facer mal as cousas e que deriva dunha cuestión ideolóxica Di que este 
problema ten  que  ver  co  liberalismo e  pola  aposta  por  privatizacións  e  colaboracións 
público privadas.

A  calidade  dos  hospitais  comarcais  foi  en  detrimento  coa  deriva  de  especialidades  a 
Santiago de Compostela ou a Pontevedra. Pide que ogallá se solucionen os problemas da 
sanidade pública pero non se manifesta moi optimista a este respecto.

A Sra. Fole Trigo (PP) di que non hai vontade de solución por parte dos restantes grupos 
políticos. Defende que os supostos de provisión de postos que se están a comentar son 
excepcionais no que se avalúan criterios de mérito obxectivos e con causas taxadas e con 
esta solución se conta con tres novos facultativos no centro de saúde de Cambados. Di 
que hai  que apoiar  e facer o que se pode co que se ten.  Non é para todo caso Mir. 
Problema grave e solvente.

O Sr. Gonzalez Roma (BNG) di que se vai a cola de España en inversión cun modelo 
neoliberal coa sanidade coma obra de beneficencia no quen teña cartos irá a sanidade. 
Cualifica  a moción como “Guadiana”  e  incide  na necesariedade  de facer  esas prazas 
atractivas.

O Sr. Cordal Rodríguez (Somos Cambados) non nega que se fagan obras en hospitais 
que en moitos casos quedan infrautilizadas. Pero incide en que o goberno da Xunta foi o 
que  suprimiu  as  áreas  comarcais  tendo  que  depender  de  Santiago  e  de  Pontevedra. 
Critica que tampouco se fixera nada para fidelizar aos médicos nos seus destinos.

O Sr. Aragunde Aragunde (PP) di que o Partido Popular sempre votou a favor das mocións 
en materia de sanidade pública tanto cando se situaba no goberno como na oposición. 
Queixase de que o goberno rexeite as mocións en función de se levan o membrete do 
Partido Popular sen reparar no seu contido. Di que a solución é crear mais prazas Mir e é 
importante ofrecer solucións a este respecto defendendo aos veciños.

O Sr. Alcalde maniféstase a favor de que cubran as prazas. Da conta da creación de 
prazas de médicos na actualidade que foron reducidas na etapa de Rajoy o que ocasionou 
a escaseza actual.  Da lectura á nova en relación á ruptura do Colexio de Médicos de 
Pontevedra coa Consellería de Sanidade da Xunta de Galicia que incide na escaseza de 
médicos e na deficiente xestión da Xunta a este respecto e no maltrato aos profesionais.

Sometido a votación o Pleno da Corporación por sete votos a favor dos grupos municipais 
de PP e  Grupo Mixto Cambados Pode e oito votos en contra dos grupos municipais de 
PsdeG-PSOE, Somos Cambados e BNG acorda rexeitar a proposta anterior.

9. Expediente 4868/2022. Proposta do grupo municipal PP relativa ás peaxes das 
autoestradas estatais AP-9 e AP-53

O Sr.  Secretario  da conta  do  ditame da  Comisión  Informativa  de  Muller,  Igualdade  e 
Réxime Interior por tres votos a favor do grupo municipal de PP e catro abstencións dos 
grupos municipais de PsdeG-PSOE, Somos Cambados, BNG e Grupo Mixto Cambados 
Pode, co seguinte tenor literal:

“A autoestrada AP-9 é a vía de comunicación máis importante de Galicia, xa que vertebra o 
territorio onde reside o 60% da poboación. Así mesmo, tamén é a autoestrada que, a pesar 
das  bonificacións implantadas,  está  entre  as  máis  elevadas  de  España,  xunto  coa outra 
autoestrada estatal en Galicia, a AP-53, que non ten ningún tipo de bonificación.

A  día  de  hoxe,  e  aínda  coas  bonificacións  implantadas,  a  AP-9  ten  un custo  medio  por 
quilómetro  de  6,12  céntimos.  No caso da autoestrada  estatal  AP-53,  de  comunicación  de 
Santiago  con Ourense,  ten  o  custo  da  peaxe máis  alto  de Galicia  e  atópase no "top"  de 
España, con 7,77 céntimos de custo medio por quilómetro.

Estas dúas autoestradas estatais non só son das máis caras de España, senón que tamén se 
seguirán encarecendo en xaneiro, coa suba derivada do IPC se o Goberno central non adopta 
medidas, como xa fixo a Xunta nas autoestradas autonómicas da súa competencia, a AG-55,  
entre A Coruña e Carballo, e a AG-57, Vigo-Baiona.

lsto significa que, se o Goberno central non o remedia, o 1 de xaneiro a suba das peaxes en 
ámbalas dúas autoestradas estatais en Galicia roldará o 9 por cento, o que suporá o segundo 
maior incremento da serie histórica.

Entrando máis en detalle, os galegas teremos que soportar unha suba de máis do 8% nas 
peaxes da autoestrada estatal  AP-53 e de case o 9% na AP-9.  Nesta última haberá  que 
sumarlle o 1% de incremento extra pela compensación a Audasa pelas obras de ampliación da 
autoestrada, que autorizou un Goberno socialista en España.

Desde o grupo do Partido Popular do concello de Cambados lamentamos que ante a escalada 
de prezos e o evidente impacto que o IPC ía ter nas tarifas das autoestradas estatais AP-9 e 
AP-53,  o Goberno  de  España  non  prevese  ningunha  medida  nos  Presupostos Xerais  do 
Estado de 2023 co obxectivo de paliar o impacto da suba das peaxes no peto das familias e na 
competitividade das empresas.

Porén,  consideramos que o Goberno de España está a tempo. Pode e debe evitar que os 
galegas teñamos que asumir o vindeiro 1 de xaneiro unha suba histórica das peaxes da AP-9 e 
da AP-53 no peor momento.

É  por  iso  que,  desde  o  grupo  do  Partido  Popular  presentamos  esta moción  no  Pleno  do 
Concello de Cambados para pedirlle ao Goberno de España que siga o exemplo do Goberno 
galego, que adopte medidas similares ás que xa adoptou a Xunta nas dúas autoestradas de 
titularidade autonómica,  coa conxelación das peaxes en 2023, para evitar que os cidadáns 
asuman unha suba por mor do IPC, que está disparado.

Para anticiparse a esta situación, o Goberno galega, ante un previsible e desproporcionado 
incremento das peaxes das autoestradas da súa competencia como consecuencia do IPC, 
adoptou a decisión de conxelar as peaxes das autoestradas autonómicas AG-55 e AG-57 e así 
o recolleu nos Orzamentos de 2023.

Os Orzamentos da Xunta conteñen unha partida de 4,8 M € para paliar o impacto das peaxes 
nos usuarios, absorbendo o impacto do IPC e aplicando descantas. Esta partida representa un 
incremento do 86% con respecto ao 2022 e permitirá continuar coas bonificacións xa activas 
(usuarios recorrentes, en horario nocturno e para familias numerosas) e conxelar o prezo das 
peaxes das autoestradas autonómicas o 1 de xaneiro de 2023.

Esta medida da Xunta vense a sumar á que xa adoptou o 1 de xaneiro de 2022 para limitar o 
impacto da suba do IPC nas peaxes das autoestradas autonómicas, asumindo a metade do 
incremento, un 2,5%, no canto do 5% que correspondería.

Polo tanto, está fóra de toda dúbida que é unha cuestión de vontade política que o Goberno de 
España colla exemplo e adopte medidas nas autoestradas de titularidade estatal como as que 
a Xunta vai facer nas autoestradas autonómicas da súa competencia

En definitiva, é posible limitar as subas das peaxes e o Goberno de España ten o deber de 
facelo nas autoestradas de titularidade estatal en Galicia: na AP-9 e na AP-53.

Tendo en canta todo o exposto, o grupo do Partido Popular do Concello de Cambados propón 
a adopción da seguinte

PROPOSTA DE ACORDO:

O Concello de Cambados insta ao Goberno de España a que adopte as medidas encamiñadas 
a conxelación das peaxes nas autoestradas estatais,  a AP-9 e a AP-53,  similares  ás que 
adoptou o Goberno galego nas autoestradas autonómicas.”

A Sra. Fole Trigo (PP) da lectura ao texto da proposta.

O Sr. Abal Varela (Grupo Mixto Cambados Pode) da conta da problemática inflacionista 
que se manifestou no Concello coa subida das taxas ata o 10,5 %.

(Ás 23:20 horas abandona momentáneamente a sesión a concelleira Sra. Iglesias Piñeiro)

Pide ao goberno que conte mais con Galicia e non ceda ás peticións do PNV, ERC e de 
Bildu 

O Sr. Gonzalez Roma (BNG) di que o seu partido defendeu a transferencia da AP-9 a 
Galicia e a súa gratuidade sen recibir o apoio do Partido Popular.

(Ás 23:23 horas reincorporase á sesión a Sra. Iglesias Piñeiro).

Plantea unha emenda solicitando a gratuidade da AP-9.

O Sr. Cordal Rodríguez (Somos Cambados) di que a concesión da autopista do atlántico 
no ano 2005 prorrogouse nunha mala xestión. Di que falta peso de Galicia nesta cuestión 
e votarán ao seu favor.

A Sra. Fole Trigo (PP) remítese ao contido da moción e, en relación a gratuidade, poderá 
apoiarse no momento en que se presente por parte de calquer outro grupo debido as 
dificultades de que a mesma saia adiante.

O Sr. Aragunde Aragunde (PP) lembra que o BNG dicía que a construción da AP-9 era 
unha “navallada” a Galicia cando logo de demostrou como unha infraestuctura útil para o 
desenvolvemento de Galicia.

O Sr. Alcalde defende a conxelación das peaxes. Di que se malvendeu a sociedade estatal 
de autopistas e aprobouse unha prórroga da concesión ata o 2048. O incremento do prezo 
do IPC tamén se introduciu nas condicións da concesión.

Di que os orzamentos xerais do Estado consignan 55 millóns para paliar esta mala xestión 
da concesión da AP-9. 

Con todas as matizacións anteriores di que votarán a favor da moción.

Sometido a votación o Pleno da Corporación por unanimidade dos seus membros adopta 
o seguinte,

ACORDO:

Instar ao Goberno de España a que adopte as medidas encamiñadas a conxelación das 
peaxes nas autoestradas estatais, a AP-9 e a AP-53, similares ás que adoptou o Goberno 
galego nas autoestradas autonómicas.

B) ACTIVIDADE DE CONTROL 

10.  Expediente  1635/2022.  Dación  de  conta  do  informe  de  Tesourería  sobre  o 
cumprimento dos prazos previstos na Lei 15/2010, pola que se establecen medidas 
de  loita  contra  a  morosidade  nas  operacións  comerciais.  Segundo  e  terceiro 
trimestre 2022

Dáse conta dos informes de Tesourería sobre o cumprimento dos prazos previstos na Lei 
15/2010, pola que se establecen medidas de loita contra a morosidade nas operacións 
comerciais. Segundo e terceiro trimestre 2022.

O Pleno dáse por enterado.

11.  Dación  en  conta  das  Resolucións  ditadas  pola  Alcaldía  (do  27.09.2022  ao 
21.11.2022)

Dáse conta das Resolucións ditadas pola Alcaldía (do 27.09.2022 ata o 21.11.2022).

O Pleno dáse por enterado.

Ratificación  da  urxencia  da  moción presentada  polos  concelleiros  delegados  de 
Seguridade Cidadá e de Economía e Facenda (Expte. 4862/2022)

Polo Sr. Presidente, de acordo co disposto no artigo 91.4 do Real Decreto 2568/1986 do 
28  de  novembro, particípaselle  aos  concelleiros  membros  se  desexan  someter  á 
consideración do Pleno, por razóns de urxencia, algún asunto non comprendido na orde 
do día.

O Sr. Alcalde da conta da proposta de retribucións por servizos extraordinarios do persoal 
da  Policía  Local  durante  a  festa  do  viño  albariño  2022  asinada  polos  concelleiros 
delegados de economía e facenda e de seguridade cidadá.

O Sr. Secretario da conta do contido da proposta de acordo que di,

“PRIMEIRO.-  Incrementar  a  cantidade  global  determinada  para  a  retribución  dos  servizos 
extraordinarios no Orzamento, de xeito que a mesma alcance a contía necesaria para facer 

fronte  as  retribucións  propostas  polos  concelleiros  delegados  de Seguridade  Cidadá  e  de 
Economía e Facenda, ambas de data 21/11/2022, ascendendo a contía a incrementar a un 
total de 2.579,42 €.

SEGUNDO.- Resolver a discrepancia e levantar o reparo emitido pola Intervención municipal 
no seu informe n.º 42/2022 de data 22/11/2022, e en consecuencia, continuar a tramitación do 
expediente.”

O  Sr.  Cordal  Rodríguez  (Somos  Cambados)  motiva  a  urxencia  da  moción  na 
necesariedade  de  adoptar  o  acordo  con  anterioridade  ao  remate  do  ano  2022  por 
cuestións de complexidade administrativa e para que os afectados poidan cobrar o mais 
pronto posible.

O Sr. Aragunde Aragunde (PP) pregunta por se a proposta contempla todas as horas que 
se fixeron.

O Sr. Alcalde contesta que si.

Sometido a votación,  o Pleno,  por  unanimidade  dos seus membros,  acorda ratificar  a 
inclusión por urxencia da moción, e na súa consecuencia procédese ao debate do asuntos 
relacionados.

12. Expediente 4862/2022. Retribucións por servizos extraordinarios do persoal da 
policía local durante a festa do viño albariño 2022

Dáse conta da moción asinada polos concelleiros delegados de economía e facenda e 
seguridade cidadá, do seguinte tenor literal,

“Vistas  as  propostas  dos  concelleiros  delegados  de Seguridade  Cidadá  e  de  Economía  e 
Facenda, ambas de data 21/11/2022, que se reproducen a continuación:

“PROPOSTA DO CONCELLEIRO DELEGADO DE SEGURIDADE CIDADÁ
Vistos os informes emitidos polo Xefe Accdtal. da Policía Local de Cambados e relativos aos 
servizos  extraordinarios  prestados  polo  persoal  adscrito  ao  departamento  durante  a 
celebración da Festa do Albariño 2022. 
Visto que os anteditos servizos non foron obxecto de retribución.
Visto  que,  de  acordo co informado polo  Xefe  Accdtal.  da  Policía  Local  de  Cambados,  as 
retribucións  dos  anteditos  servizos  ascenderían  aos  seguintes  importes  e  de  acordo  co 
seguinte detalle:

GRUPO NOME
IMPORTE 
/ HORA

Nº 
HORAS

TOTAL € APLICACIÓN

132 POLICÍA LOCAL

C1
Alejandro Falcón 

Guerra
19,82 € 111,50 2.209,93 € 1320.15100

Miguel Ángel Prego 
Dasilva

19,82 € 58,00 1.149,56 € 1320.15100

Santiago Otero Padín 19,82 € 80,50 1.595,51 € 1320.15100

José Benito Martínez 
Varela

19,82 € 35,00 693,70 € 1320.15100

Carlos Santos Teijelo 19,82 € 62,00 1.228,84 € 1320.15100

Juan Montero 
Aragunde

19,82 € 50,50 1.000,91 € 1320.15100

Alberto Rodríguez 
Uhía

19,82 € 56,00 1.109,92 € 1320.15100

Agustín Pontevedra 
Riveiro

19,82 € 51,00 1.010,82 € 1320.15100

Jesús Chan Beloso 19,82 € 61,50 1.218,93 € 1320.15100

José Antonio Padín 
Vázquez

19,82 € 48,50 961,27 € 1320.15100

Gil Oubiña González 19,82 € 58,00 1.149,56 € 1320.15100

Francisco Javier 
Serantes González

19,82 € 61,50 1.218,93 € 1320.15100

José Carlos Crespo 
Martínez

19,82 € 50,50 1.000,91 € 1320.15100

C2
Mª Dolores Limeres 

Seijas
17,72 € 99,50 1.763,14 € 1320.15100

133
TRÁFICO E 

ESTACIONAMENTO

AP
Emilio Vázquez 

Castro
15,67 € 80,00 1.253,60 € 1330.13001

1533
OBRAS E 
SERVIZOS

C2
Javier Rodríguez 

Cordal
17,72 € 87,00 1.541,64 € 1533.15100

Polo exposto, PROPOÑO
A aprobación das retribucións por servizos extraordinarios arriba detallados.”

“PROPOSTA DO CONCELLEIRO DELEGADO DE ECONOMÍA E FACENDA
Vistas as relacións de horas asinadas por esta concellaría e denominadas “Relación horas 
extraordinarias Albariño 2022” relativas aos empregados Antonio Padín Torres e Benito Oubiña 
Piñeiro.
Visto que os anteditos servizos non foron obxecto de retribución.
Visto que as  retribucións  dos  anteditos  servizos ascenderían  aos  seguintes  importes  e de 
acordo co seguinte detalle:

GRUPO NOME
IMPORTE / 

HORA
Nº 

HORAS
TOTAL € APLICACIÓN

1320
POLICÍA 
LOCAL

C1 Antonio Padín Torres 19,82 € 40,00 792,80 € 1320.15100

1533
OBRAS E 
SERVIZOS

AP Benito Oubiña Piñeiro 15,67 € 40,00 626,80 € 1533.13001

Polo exposto, PROPOÑO
A aprobación das retribucións por servizos extraordinarios arriba detallados.”

Visto  o  informe  da  Interventora  municipal  de  data  22/11/2022,  polo  que  se  fiscaliza  o 
expediente con reparo suspensivo (Reparo nº 42/2022) conforme ao disposto no artigo 216.2 
do  Texto Refundido  da Lei  Reguladora  das  Facendas  Locais,  aprobado  por  Real  Decreto 
Lexislativo 2/2004, do 5 de marzo (TRLRFL), suspendéndose a tramitación do expediente ata 
que este reparo sexa resolto polo Pleno, órgano competente de acordo co disposto no artigo 
217.2 do mesmo texto legal.

Considerando que o Pleno pode acordar o incremento da cantidade global determinada para a 
retribución dos servizos extraordinarios no Orzamento, existindo crédito a nivel de bolsa de 
vinculación xurídica e sen que se produza un incremento das retribucións globais do persoal.

Considerando que, non obstante as observacións e deficiencias advertidas pola Intervención, 
os servizos foron efectivamente prestados polo persoal, debendo aprobarse a retribución dos 
mesmos conforme aos compromisos adquiridos co persoal municipal.

Por todo iso, de conformidade co disposto no artigo 6 do Real Decreto 861/1986, do 25 de 
abril, e o artigo 217 do TRLRFL, proponse ao Pleno a adopción do seguinte:

ACORDO

PRIMEIRO.-  Incrementar  a  cantidade  global  determinada  para  a  retribución  dos  servizos 
extraordinarios no Orzamento, de xeito que a mesma alcance a contía necesaria para facer 
fronte  as  retribucións  propostas  polos  concelleiros  delegados  de Seguridade  Cidadá  e  de 
Economía e Facenda, ambas de data 21/11/2022, ascendendo a contía a incrementar a un 
total de 2.579,42 €.

SEGUNDO.- Resolver a discrepancia e levantar o reparo emitido pola Intervención municipal 
no seu informe n.º 42/2022 de data 22/11/2022, e en consecuencia, continuar a tramitación do 
expediente.”

O Sr. Alcalde propón un debate conxunto das dúas propostas, ambas de contido análogo.

O Sr. Cordal Rodríguez (Somos Cambados) da conta das tarefas realizadas no curso da 
Festa do Albariño por parte da Policía Local e demáis persoal do Departamento. Sinala 
que aínda que un exceso orzamentario nunca é algo desexado o certo é que non parece 
algo excesivo tendo en conta o orzamento global do Concello.

Di que se trata dun asunto que lle sorprendeu chegar a esta situación e afirma haber 
estado tranquilo a este respecto. Di que sempre que preguntou sempre se lle dixo que 
estaba todo ben. 

Considera complicado prever o número de horas que teñen que facer os policías locais, 
operarios, persoal de limpeza nunha festa da envergadura do Albariño cunha afluencia de 
cerca de 350.000 pesoas. Apunta a que non é a primeira vez que sucede.

Di sorprenderlle o informe que está sobre a mesa e as referencias a un informe da anterior 
da Xefatura que foi rexeitado en reunións posteriores coa representación sindical.

Considera que non son infalibles a este respecto; que hai que mellorar e di constarlle que 
se está a traballar nun Regulamento de Produtividade que permita clarificar este tipo de 
cuestións.

O Sr. Abal Varela (Grupo Mixto Cambados Pode) di estar despistado tras a intervención do 

Sr. Cordal Rodríguez.

Refírese as publicacións  na prensa do Sr.  Cordal  na que se aludía  á posibilidade  de 
realizar quitas e compensacións con cargo a días libres para abonar a realización de horas 
extraordinarias e ás declaracións do Sr. Alcalde facendo referencia á complexidade para 
abonar  estas horas.  Con posterioridade apunta a que o 22.11.2022 parece que Xurxo 
Charlín atopou a solución.

Remítese a unha reunión mantida coa Sra. Interventora no seu despacho na que segundo 
di se lle trasladou que a xestión do asunto era moi sinxela.

Refirese ás referencias do informe da Interventora no que detalla que non se seguen os 
procedementos na concesión das horas extraordinarias.

Di  que se estivo  enganando  aos empregados municipais  dicíndolles  que cobrar  estas 
horas extraordinarias era moi complicado cando a Sra. Interventora trasladoulle que era 
moi sinxelo e era só cuestión de sometelo ao Pleno.

Di  que os empregados  municipais  din  que nunca pasara  tal  cousa e  contrasta  cunha 
situación de superávit da que presume o Sr. Charlín Trigo.

Incide  en  que  a  Sra.  Inte,rventora  trasladoulle  que  a  solución  ao  problema  era 
“supersinxela”  que existiu desde o primeiro momento que pasaba por levar o asunto a 
Pleno.

O Sr. Alcalde acusa ao Sr. Abal Varela de mentir e rétalle a que manteña esas afirmacións 
diante da Sra. Interventora.

O Sr. González Roma (BNG) di que abordará os dous puntos de forma conxunta xa que o 
fondo do asunto é similar. Adianta o seu voto favorable argumentando que a xente ten que 
cobrar. Pregúntase por qué sentido ten non acometer algo tan sinxelo como é incrementar 
a partida orzamentaria necesaria para atender as cantidades pendentes a través do Pleno. 
Considera que seguramente non se fixo antes prevendo as críticas da oposición.

Acusa ao goberno de mentir aos traballadores ao falarlles dunha quita ou inviabilidade de 
levar a cabo os pagos pendentes. Di que a Sra. Interventora trasladoulle a mesma idea 
consistente na posibilidade de ampliar a partida orzamentaria a través do Pleno e que o 
seu informe decae no momento en que o Pleno dota a partida. 

Sinala  que  o  Pleno  é  competente  para  ampliar  as  partidas  e  non  pode  suceder,  por 
exemplo, que non haxa persoal de deportes para atender as instalacións os domingos que 
é cando se desenvolven as competicións.

Di  que  todo  pasa  por  non  querer  traer  esto  ao  Pleno  por  non  asumir  as  críticas  da 
oposición por falta de previsión

Di que votarán a favor pero que agora o goberno municipal ten o problema de explicarlle 
aos  traballadores  que  as  partidas  son  ampliables  e  que  se  poden  cobrar  as  horas 
extraordinarias por esta vía.

Considera preciso que se lle ofreza esa remuneración aos empregados que fagan horas 
extraordinarias e, de forma subsidiaria e se o aceptan, se lles poda compensar en días 
libres.

O Sr. Alcalde di que a lexislación establece o contrario, prioridade para os días libres de 
compensación e extraordinariamente ao abono das cantidades correspondentes.

O Sr. Charlín Trigo (Somos Cambados) matiza que el non se reuniu con intervención nin 
cos representantes dos traballadores ao ser algo que xa estaban xestionando o Sr. Cordal 
e mais o Sr. Alcalde e no momento que se habilitou a solución de traer o expediente a 
Pleno así se fixo. Sinala que o certo é que hai un límite legal de 80 horas anuais que non 
se pode exceder e que se rebasa haberá que analizar o por que.

O Sr. Aragunde Aragunde (PP) di ter claro que de non saír na prensa e abordar este tema 
os traballadores non ían cobrar as horas que se lles adebedan. Lembra que estando de 
Alcalde o Partido Socialista meteuno no Xulgado por pagara as horas extraordinarias que 
superaban  as  80  horas  anuais.  Critica  que  este  goberno  continuou  pagando  horas 
extraordinarias  por  riba  do  límite  das  80  que  en  moitos  dos  casos  se  trataba  de 
barbaridades.

Pregúntase por que culpa ten a Policia Local de que se ampliara o periodo do Albariño e 
houbera que pagar mais horas extraordinarias. Incide que que leva dous anos de retraso o 
pago das cantidades pendentes polo desempeño de traballos na época de Nadal. Oponse 
totalmente a que os traballadores municipais teñan que asumir “unha quita” e defende que 
os servizos extraordinarios hai que pagalos tal e como corresponde, acusando ao goberno 
municipal da torpeza na xestión deste asunto.

O Sr. Alcalde di  que o asunto está suficientemente debatido e superada a medianoite 
procede sometelo a votación.

O Sr. González Roma (BNG) pide a palabra e pide que conste en acta a imposibilidade de 
exercer o seu dereito de réplica.

Sometido a votación o Pleno da Corporación por unanimidade dos seus membros adopta 
o seguinte,

ACORDO:

PRIMEIRO.- Incrementar a cantidade global determinada para a retribución dos servizos 
extraordinarios no Orzamento,  de xeito que a mesma alcance a contía necesaria para 
facer fronte as retribucións propostas polos concelleiros delegados de Seguridade Cidadá 
e de Economía e Facenda, ambas de data 21/11/2022, ascendendo a contía a incrementar 
a un total de 2.579,42 €.

SEGUNDO.-  Resolver  a  discrepancia  e  levantar  o  reparo  emitido  pola  Intervención 
municipal no seu informe n.º 42/2022 de data 22/11/2022, e en consecuencia, continuar a 
tramitación do expediente.

Ratificación  da  urxencia  da  moción presentada  polo  concelleiro  delegado  de 
Seguridade Cidadá (Expte. 4864/2022)

Polo Sr. Presidente, de acordo co disposto no artigo 91.4 do Real Decreto 2568/1986 do 
28  de  novembro, particípaselle  aos  concelleiros  membros  se  desexan  someter  á 
consideración do Pleno, por razóns de urxencia, algún asunto non comprendido na orde 
do día.

O Sr. Alcalde da conta da proposta de retribucións por productividade do persoal da policía 
local  durante  a  festa  do  viño  albariño  2022  asinada  polos  concelleiros  delegados  de 
economía e facenda e de seguridade cidadá.

O Sr. Secretario da conta do contido da proposta de acordo que di,

“PRIMEIRO.-  Incrementar  a  cantidade  global  determinada  para  a  retribución  dos  servizos 
extraordinarios no Orzamento, de xeito que a mesma alcance a contía necesaria para facer 
fronte aos complementos de produtividade propostos polo concelleiro delegado de Seguridade 
Cidadá  e  de  Economía  e  Facenda,  ascendendo  as  contías  a  incrementar  aos  seguintes 
importes: 

Aplicación orzamentaria/ Obxecto Importe incremento

1320.15000 PRODUTIVIDADE POLICÍA LOCAL 8.311,93 €

1330.15001 PRODUTIVIDADE PERSOAL LABORAL CONDUTORES GRÚA 753,60 €

1330.15000 PRODUTIVIDADE FUNCIONARIO GRÚA 1.541,64 €

TOTAL 10.607,17 €

SEGUNDO.- Resolver a discrepancia e levantar o reparo emitido pola Intervención municipal 
no seu informe n.º 43/2022 de data 23/11/2022 e, en consecuencia, continuar a tramitación do 
expediente.”

O  Sr.  Cordal  Rodríguez  (Somos  Cambados)  motiva  a  urxencia  da  moción  na 
necesariedade  de  adoptar  o  acordo  con  anterioridade  ao  remate  do  ano  2022  por 
cuestións de complexidade administrativa e para que os afectados poidan cobrar o mais 
pronto posible.

Sometido a votación,  o Pleno,  por  unanimidade  dos seus membros,  acorda ratificar  a 
inclusión por urxencia da moción, e na súa consecuencia procédese ao debate do asuntos 
relacionados.

13. Expediente 4864/2022. Produtividade do persoal da policía local durante a festa 
do viño albariño 2022

Dáse  conta  da  moción  presentada  por  D.  Constantino  Cordal  Rodríguez  (Somos 
Cambados), do seguinte tenor literal,

“Vista a proposta do concelleiro delegado de Seguridade Cidadá de data 22/11/2022, que se 
reproduce a continuación:

“Visto  o  Informe  emitido  polo  Xefe  Accdtal.  da  Policía  Local  de  Cambados  con  data 
04/10/2022, sobre os servizos e tarefas realizadas polo persoal da Policía Local durante as 
Festas do Albariño 2022 aos efectos de compensar económicamente os mesmos mediante 
complementos de produtividade.
Visto o establecido nas Bases de Execución do Orzamento, sobre a concesión de retribucións 
en concepto de produtividade:
“Respecto do complemento  de produtividade,  o  Pleno aprobará (no seu caso) o montante 
global  dos créditos  destinados a tal  concepto,  mentres  que a distribución e aplicación dos 
mesmos  realizarase  por  resolución  da  Alcaldía  aplicando  os  criterios  de  distribución  que 
previamente aprobe o Concello Pleno.

Prevese expresamente a súa concesión para:
... b) A compensación ao persoal que durante a Festa do Albariño realice un maior esforzo e 
rendemento no desempeño das súas funcións e cando se vexan incrementadas de maneira 
exponencial as súas tarefas.
A  percepción  deste  complemento  precisará  dunha  Proposta  da  Alcaldía  ou  concellería 
responsable, xustificando as necesidades concorrentes que demanden con carácter temporal a 
encomenda de novas tarefas ou funcións e/ou da maior carga que supoñan as mesmas, con 
obxecto de garantir o correcto funcionamento do servizo de que se trate. A referida proposta 
deberá conter a valoración económica proposta en función da maior carga que supoñan as 
tarefas encomendadas e o grupo de titulación do persoal que as realiza.”
Pola presente teño a ben formular  proposta de concesión dos seguintes complementos de 
produtividade ao persoal  da Policía  Local  que prestou  servizos durante as festividades do 
Albariño  2022,  considerando  o  rendemento  e  esforzo  significativo  no  desempeño  do  seu 
traballo durante estas datas tan sinaladas e en función ao número de horas traballadas nestas 
festividades  de acordo co Informe proposta emitido polo Xefe Accdtal.  da Policía Local  de 
Cambados con data 04/10/2022:

GRUPO NOME
IMPORTE / 

HORA
Nº 

HORAS
TOTAL € APLICACIÓN

132 POLICÍA LOCAL

C1
Alejandro Falcón 

Guerra
19,82 € 111,50 2.209,93 € 1320.15000

Miguel Ángel Prego 
Dasilva

19,82 € 58,00 1.149,56 € 1320.15000

Santiago Otero Padín 19,82 € 80,50 1.595,51 € 1320.15000

José Benito Martínez 
Varela

19,82 € 35,00 693,70 € 1320.15000

Carlos Santos Teijelo 19,82 € 62,00 1.228,84 € 1320.15000

Juan Montero 
Aragunde

19,82 € 50,50 1.000,91 € 1320.15000

Alberto Rodríguez Uhía 19,82 € 56,00 1.109,92 € 1320.15000

Agustín Pontevedra 
Riveiro

19,82 € 51,00 1.010,82 € 1320.15000

Jesús Chan Beloso 19,82 € 61,50 1.218,93 € 1320.15000

José Antonio Padín 
Vázquez

19,82 € 48,50 961,27 € 1320.15000

Gil Oubiña González 19,82 € 58,00 1.149,56 € 1320.15000

Francisco Javier 
Serantes González

19,82 € 61,50 1.218,93 € 1320.15000

José Carlos Crespo 
Martínez

19,82 € 50,50 1.000,91 € 1320.15000

C2
Mª Dolores Limeres 

Seijas
17,72 € 99,50 1.763,14 € 1320.15000

133
TRÁFICO E 

ESTACIONAMENTO

AP Emilio Vázquez Castro 15,67 € 80,00 1.253,60 € 1330.15001

1533
OBRAS E 
SERVIZOS

C2
Javier Rodríguez 

Cordal
17,72 € 87,00 1.541,64 € 1533.15000

Visto canto antecede, pola presente DISPOÑO
Que por parte da Intervención Municipal se emita informe con carácter previo á remisión desta 
proposta á Alcaldía para acordo sobre a mesma.”

Visto  o  informe  da  Interventora  municipal  de  data  23/11/2022,  polo  que  se  fiscaliza  o 
expediente con reparo suspensivo (Reparo nº 43/2022) conforme ao disposto no artigo 216.2 
do  Texto Refundido  da Lei  Reguladora  das  Facendas  Locais,  aprobado  por  Real  Decreto 
Lexislativo 2/2004, do 5 de marzo (TRLRFL), suspendéndose a tramitación do expediente ata 
que este reparo sexa resolto polo Pleno, órgano competente de acordo co disposto no artigo 
217.2 do mesmo texto legal.

Considerando que o Pleno pode acordar o incremento da cantidade global determinada para a 
asignación de complemento de produtividade no Orzamento, existindo crédito a nivel de bolsa 
de  vinculación  xurídica  e  sen  que  se  produza  un  incremento  das  retribucións  globais  do 
persoal.

Considerando  que  o  crédito  que  se  dotou  no  Orzamento  2022  para  a  asignación  de 
complementos de produtividade para o persoal da policía local e grúa foi igual ao de anos 
anteriores, pero dáse a circunstancia de que neste ano a Festa do Albariño tivo unha duración 
que duplicou á que ven sendo habitual, celebrándose a mesma entre o 29 de xullo e o 7 de 
agosto.

Considerando que queda acreditada no expediente, á vista do informe da Xefatura da Policía 
Local,  a  calidade  do  servizo  público  desenvolvido  polos  funcionarios  que  integran  o 
departamento da policía local, no que se pon de manifesto a dedicación, interese, iniciativa e 
demais circunstancias excepcionais coas que os funcionarios desempeñaron o seu traballo; e 
tido  en  conta  o  especial  rendemento  da  actividade  extraordinaria  ó  longo  dos  distintos 
dispositivos  organizados  co  gallo  de  dar  cobertura  a  un  evento  que  conmemoraba  unha 
efeméride tan especial  coma o seu LXX aniversario,  debendo aprobarse  a retribución  dos 
mesmos conforme aos compromisos adquiridos co persoal municipal.

Por todo iso, de conformidade co disposto no artigo 5 do Real Decreto 861/1986, do 25 de 
abril, e o artigo 217 do TRLRFL, proponse ao Pleno a adopción do seguinte:

ACORDO

PRIMEIRO.-  Incrementar  a  cantidade  global  determinada  para  a  retribución  dos  servizos 
extraordinarios no Orzamento, de xeito que a mesma alcance a contía necesaria para facer 
fronte aos complementos de produtividade propostos polo concelleiro delegado de Seguridade 
Cidadá  e  de  Economía  e  Facenda,  ascendendo  as  contías  a  incrementar  aos  seguintes 
importes: 

Aplicación orzamentaria/ Obxecto Importe incremento

1320.15000 PRODUTIVIDADE POLICÍA LOCAL 8.311,93 €

1330.15001 PRODUTIVIDADE PERSOAL LABORAL CONDUTORES GRÚA 753,60 €

1330.15000 PRODUTIVIDADE FUNCIONARIO GRÚA 1.541,64 €

TOTAL 10.607,17 €

SEGUNDO.- Resolver a discrepancia e levantar o reparo emitido pola Intervención municipal 
no seu informe n.º 43/2022 de data 23/11/2022 e, en consecuencia, continuar a tramitación do 
expediente.”

Sometido a votación o Pleno da Corporación por unanimidade dos seus membros adopta 
o seguinte,

ACORDO:

PRIMEIRO.- Incrementar a cantidade global determinada para a retribución dos servizos 
extraordinarios no Orzamento,  de xeito que a mesma alcance a contía necesaria para 
facer fronte aos complementos de produtividade propostos polo concelleiro delegado de 
Seguridade Cidadá e de Economía e Facenda, ascendendo as contías a incrementar aos 
seguintes importes:

Aplicación orzamentaria/ Obxecto Importe incremento

1320.15000 PRODUTIVIDADE POLICÍA LOCAL 8.311,93 €

1330.15001 PRODUTIVIDADE PERSOAL LABORAL CONDUTORES 
GRÚA

753,60 €

1330.15000 PRODUTIVIDADE FUNCIONARIO GRÚA 1.541,64 €

TOTAL 10.607,17 €

SEGUNDO.-  Resolver  a  discrepancia  e  levantar  o  reparo  emitido  pola  Intervención 
municipal no seu informe n.º 43/2022 de data 23/11/2022 e, en consecuencia, continuar a 
tramitación do expediente.

C) ROLDA DE INTERVENCIÓNS LIBRES 

Non hai asuntos

E non tendo máis asuntos que tratar, o Sr. Alcalde da por rematada a sesión, na data e hora 
indicada  no  encabezamento,  de  todo  o  que  eu  como  secretario,  dou  fe  estendendo  a 
presente acta, a reserva dos termos que resulten da súa aprobación, segundo o disposto no 
artigo 206 do R.O.F.

DOCUMENTO ASINADO ELECTRONICAMENTE 

